
MINUTI

Il-Minuti tal-Laqgħa Nru. 16 li saret fis-6 ta’ Marzu, 2012, ġew konfermati.

THE CHAIRMAN (Onor. Carmelo Mifsud Bonnici):  L-ewwel item li għandna fuq l-aġenda llum huwa t-Trasferiment ta’ Proprjetà – Malita Investments plc., imbagħad għandna l-item dwar il-kontinwazzjoni tat-Trasferiment ta’ Proprjetà – GO plc. 

Il-Ministru Fenech.  

ONOR. TONIO FENECH (Ministru tal-Finanzi, l-Ekonomija u Investiment):  Mr Chairman, nissuġġerixxi li niddiskutu l-ewwel il-kontinwazzjoni tat-Trasferiment ta’ Proprjetà – GO plc ħalli nkunu għalaqniha kompletament qabel ma ngħaddu għall-item l-ieħor fuq l-aġenda.

THE CHAIRMAN:  Hawn qbil dwar dan?  Jidher li hawn qbil u allura nistgħu ngħaddu għal dan l-item.

RIŻOLUZZJONI DWAR TRASFERIMENT TA’ PROPRJETÀ (GO plc) (kont.)

ONOR. TONIO FENECH:  Mr Chairman, konna ħallejna dan l-item pendenti minħabba li kien hemm kjarifika li l-Onor. Mugliett kien talab fuq żewġ proprjetajiet u naf li l-Land Department anke bagħtu ittra formali jispjegaw l-istatus tagħhom.

THE CHAIRMAN:  Jista’ is-Sur Albert Mamo, jekk jogħġbu jaqra l-ittra li bagħat lill-Kumitat biex jekk ikun hemm xi domandi ulterjuri xi jsiru jkunu jistgħu jsiru?  

IS-SUR ALBERT MAMO (Kummissarju tal-Artijiet):  L-ittra taqra hekk:

“Reference is made to the questions raised by the Hon. J. Mugliett regarding two properties held by GO plc. Namely:-  the Sa Maison Stores and St. Francis Ravelin,  I am hereunder giving the information requested.  

St. Francis Ravelin  

1. This property was held by Telephones prior to the Telemalta Act.  In virtue of section 24 of the Telemalta Act, (Act XVI of 1975),  the properties which were held by Telephones prior to this date were vested in the Telemalta  Corporation in absolute ownership without any further formality.  

2. In virtue of the Telecommunications (Regulation) Act, Act XXXIII of 1997, the whole of the relevant business of Telemalta Corporation, including the properties, was transferred to and vested in Maltacom p.l.c., which company was designated as the designated company by the Prime Minister by Legal Notice 238/1997 for the purpose of the aforesaid Act, which transfer was recorded in the Public Registry by note of enrolment 525/1998 in terms of the above mentioned Act without the need of any other formality.  

3. On the the 20th November 2007, Maltacom p.l.c. changed its name to GO p.l.c. 

4. St. Francis Ravelin is therefore the property of GO p.l.c.  

Sa Maison Stores

The Sa Maison stores were leased to Telemalta Corporation with effect from the 1st January 1976 at a yearly rent of €9317.49.  On the 8th February 1996 the ditch adjacent the stores was included in the lease and the yearly rent was increased to €11,181.  In virtue of the Act XXXIII of 1997, (referred to above) the lease registered in the name of GO p.l.c. is the property of GO p.l.c.  GO p.l.c. are still paying the rent of €11,181 per annum.”.

THE CHAIRMAN:  L-Onor. Jesmond Mugliett.

ONOR. JESMOND MUGLIETT:  Rigward Sa Maison ma tajtniex l-area okkupata biex wieħed ikun jista’ jagħmel kalkolazzjoni jekk hijiex fair rent jew le.  M’għandekx din l-informazzjoni?

IS-SUR ALBERT MAMO:  M’għandix hawnhekk, imma l-area kollha li għandhom il-GO plc. hija dik li hemm mikrija b’dan il-lease agreement.  

THE CHAIRMAN:  Hawn aktar domandi jew kummenti?  Ma jidhirx li hawn għalhekk se ngħaddi biex inpoġġi l-mistoqsija fuq din ir-riżoluzzjoni.  Dawk favur?  (Onor. Membri:  Aye)  Dawk kontra?  Agreed.

Ir-Riżoluzzjoni għaddiet nem. con.
THE CHAIRMAN:  Ngħaddu issa għall-item l-ieħor lil għandna fuq l-aġenda.

RIŻOLUZZJONI DWAR TRASFERIMENT TA’ PROPRJETÀ (MALITA INVESTMENTS plc)

THE CHAIRMAN:  Il-Ministru Tonio Fenech.

ONOR. TONIO FENECH:  Mr Chairman, se nagħmel ftit ta’ introduzzjoni.  Effettivament il-Malita Investments plc. hija kumpanija li l-gvern istitwixxa fit-3 ta’ Ġunju, 2011 bil-għan li l-iskop tagħha jkun li tintuża bħala istituzzjoni ta’ investiment li l-gvern jagħmel b’mod partikolari fi proġetti kapitali ta’ ċerta portata ta’ interess għall-pajjiż, tramite dan l-istrument li, kif nispjega iktar tard, jgħin biex il-pajjiż ikollu iktar trasparenza fiha nnifisha, anke bil-mod kif se tiġi ffurmata, però iktar importanti minn hekk,  qed ikollna strument li jassigura li ċerti proġetti kapitali importanti għall-pajjiż nassiguraw li mhux biss isiru u mhux biss iħallu l-impatt li huwa importanti fil-pajjiż, imma anke  jitħallsu lura f’terminu ta’ żmien biex b’hekk ikollna sostenibilità finanzjarja.  Il-mod kif qed jiġi konċepit dan l-istrument hu  li  nikkonvertu tali proġetti bħala strument ta’ investiment għal din l-entità.  Jiġifieri l-Malita Investments plc. tħares lejn dan it-tip ta’ proġetti bħala investiment li mbagħad hi se jkollha introjtu fih għaliex se tikrihom għall-użu u billi huma proġetti nazzjonali ovvjament se tikrihom lill-Gvern.  Min-naħa tiegħu l-Gvern allura qiegħed jippjana aħjar anke n-nefqa tiegħu għaliex ma jeħux id-daqqa mmedjata li l-kapital kollu jkun irid jassorbih f’sena waħda u inti dawn il-proġetti  ta’ ċerta portata l-ekonomija jew il-pajjiż ma jgawdihomx f’sena waħda, imma jgawdihom tul numru ta’ snin u allura jippjana r-repayment tagħhom fl-ambitu ta’ sostenibilità finanzjarja.  U ma rridux ninsew li issa għandna iktar regoli stretti anke fl-Unjoni Ewropea dwar il-ħtieġa li nikkontrollaw u nnaqqsu d-deficit, anzi mmorru għall-bilanċ fiskali u anke nnaqqsu d-dejn li allura r-repayment il-Ministru tal-Finanzi tal-pajjiż irid jippjana għalih li se jitħallas lura u mhux forsi kif kien jiġri fil-passat – mhux f’pajjiżna biss imma kullimkien – li jsir l-investiment oriġinali fi proġett, imur fid-dejn nazzjonali, id-dejn nazzjonali effettivament qabel ma tibda tagħmel surplus kulma jiġrilek hu li tkun qed iżżidu u kulma jkun qed jitħallas lura huwa biss l-interessi u allura l-interessi qed jibqgħu dejjem fuq il-kapital oriġinali u dak il-kapital oriġinali qatt mhu qed jitħallas lura.  Tramite dan l-istrument il-kapital il-gvern ikun bilfors kuntrattwalment qiegħed iħallsu lura.  Strumenti simili ta’ dan it-tip huma meta tagħmel public private partnership (PPP) bħalma għandna pereżempju, id-Dar tal-Anzjani tal-Mellieħa fejn  il-Gvern ħareġ sejħa, is-settur privat ħa l-art li l-Gvern għandu u bena d-dar tal-anzjani fuqha, qed jagħti s-servizz lill-Gvern u l-Gvern qed iħallas għal dak is-servizz.  Jidhirli li f’dan il-każ kien xi 30 sena u wara 30 sena l-Gvern isir is-sid lura ta’ dik il-proprjetà li tkun imħallsa għax tħallset fuq il-perjodu ta’ 30 sena, u ħa wkoll is-servizz, imma n-nefqa tal-Gvern ġiet spread fuq il-perjodu li jkun qiegħed jingħata dak is-servizz.  U allura anke l-ippjanar strateġiku ta’ ċerti investimenti fil-pajjiż ikun qed isir b’mod responsabbli anke fuq dak li veru jiflaħ il-pajjiż meta jiġi biex iħallas lura, għax il-pajjiż ikun irid jippjana biex iħallas lura u mhux qisu ħaddieħor imbagħad irid iħallas lura.  Issa kif se jitwaqqaf dan l-istrument?  

Twaqqfet din il-kumpanija li hija l-Malita Investments plc.  li għandha ċertu rbit, fost l-oħrajn li din il-kumpanija trid tkun kumpanija tal-Gvern.  Jiġifieri l-Istat ma jarax li din il-kumpanija għandha mbagħad eventwalment tiġi privatizzata għax din qed iżżomm fi ħdanha responsabilitajiet fuq assi strateġiċi tal-pajjiż.  Aħna qed nitkellmu fuq li se tintuża biex tibni l-Parlament, tibni t-teatru, eventwalment tista’ tintuża biex tibni skejjel, tibni l-MCAST, jiġifieri din il-kumpanija se tintuża fuq proġetti li huma strateġikament ta’ importanza nazzjonali.  Anke d-dħul li qed jitpoġġa fiha bħala kapital huwa derivat minn assi ta’ ċerta portata għall-pajjiż, il-konċessjoni tal-Malta International Airport (MIA) u l-konċessjoni tal-VISET li huma wkoll marbuta ma’ assi li huma strateġiċi għall-pajjiż. U allura l-memorandum of articles of association jistipulaw li din il-kumpanija ma tistax titrasferixxi lill-privat iktar minn 30% mill-ishma tagħha, jiġifieri sa minimu ta’ 70% tal-ishma se jibqgħu f’idejn il-Gvern.  Hemm ukoll irbit biex ma jkunx hemm dominanza tal-ebda investitur privat li l-ebda investitur privat ma jista’ ikollu parteċipazzjoni ta’ iktar minn 5% għax tajjeb ngħid li l-intenzjoni tal-Gvern hi  li t-30% li fadal joħroġ tranche ta’ żewġ terzi minnhom, jiġifieri 20%, fuq l-istock exchange biex il-pubbliku in ġenerali  ikun jista’ jinvesti wkoll f’dan l-istrument li fl-aħħar mill-aħħar huwa strument nazzjonali.  Però l-ebda individwu jew grupp ta’ kumpanija ma jista’ ikollhom iktar minn 5% f’dak li huwa kapital f’din il-kumpanija.  Ħalli issa naraw kif se jiġi istitwit il-kapital ta’ din il-kumpanija.  

Il-kapital ta’ din il-kumpanija se jiġi istitwit b’dak li se jpoġġi l-Gvern direttament f’dak li huwa cash, jiġifieri l-Gvern se jpoġġi €25 miljun.  Diġà matul is-sena li għaddiet meta ġiet irreġistrata l-Gvern poġġa €15 miljun fil-kumpanija u iktar tard din is-sena jpoġġi €10 miljun oħra.  Imbagħad il-capitalization tad-dħul li se jingħata lill-kumpanija tramite il-VISET u l-MIA u l-parti l-oħra hija l-IPO, jiġifieri dak li se jitpoġġa fuq l-istock exchange biex jixtri s-settur privat li huwa valutat għal €14.5 miljun.  

L-ewwel proġett li se tkun qed tagħmel din il-kumpanija bħala finanzjament – għax mhux qed tibnih hi imma fir-realtà il-proġett ta’ Bieb il-Belt, it-Teatru u l-Opera House, kif nafu, huwa mmexxi mill-Grand Harbour Regeneration Corporation (GHRC) – ...  Din il-kumpanija li se tagħmel huwa li se tixtri, mhux se tiżviluppa, il-Parlament u t-Teatru f’forma ta’ ċens, jiġifieri mhux outright purchase, u allura dak huwa investiment għaliha u hi se tikri dik il-proprjetà, cioè il-Parlament u t-Teatru, lura lill-Istat.  U allura l-ħtieġa tal-Parlament hija fuq żewġ livelli, mhux as such l-istituzzjoni ta’ din il-kumpanija, għax il-Gvern fil-poteri eżekuttivi tiegħu jista’ jistitwixxi kumpanija. Fir-realtà stajna wkoll ittrasferejna l-proprjetà f’din il-kumpanija li kieku l-kumpanija għażlet li żżomm 100% mill-ishma, għax allura kienet tibqa’ Stat fi Stat, imma billi hemm possibilità li l-Gvern jifflowtja 30% – żgur li se jifflowtja 20% –  u allura jkun hemm il-parteċipazzjoni tas-settur privat u dan jikkonstitwixxi a disposal għax hemm ukoll, għalkemm parti, il-privat li qed jipparteċipa fiha. U allura l-ħtieġa ta’ dan il-proċess huwa marbut proprju mal-fatt li jrid jingħadda fil-kuntratti li ġew ippreżentati lill-Kamra d-dirett dominju tal-konċessjoni tal-MIA u l-Valletta Cruise Ports biex b’hekk dawn isiru benefiċjarji tad-dħul.  Jekk hemm xi obbligi kuntrattwali li dawn il-kumpaniji kellhom josservaw, dik xorta se tibqa’ kompetenza u responsabilità tal-Gvern li jara li dawk l-obbligi qed jibqgħu jiġu onorati.  Imbagħad ovvjament irid jgħaddi t-trasferiment innifsu f’forma ta’ ċens tal-bini tal-Parlament u tat-Teatru biex b’hekk din tkun effettivament xtrathom.  Kif nafu, il-Gvern għandu żewġ proċessi kif jista’ jixtri – jew jiġi l-Parlament jew inkella joħroġ forma ta’ tender.  U allura anke għal skop ta’ trasparenza nnifisha emminna li l-proċess parlamentari huwa iktar idoneu biex nagħmlu dan it-tip ta’ proċess.  

Hawnhekk irrid niċċara li billi l-kumpanija xorta jibqagħlha 70% tal-Istat, hija ma tistax titrasferixxi lil ħaddieħor dawn il-kuntratti li għandha, la ċ-ċens tal-Parlament u ċ-ċens tat-Teatru u lanqas il-kuntratti tad-dirett dominju li għandha fuq dawn iż-żewġ konċessjonijiet.  Li kieku kellha tiġi biex tagħmel dan, xorta trid terġa’ tiġi f’dan il-Parlament, jiġifieri  l-iskrutinju u l-kontroll tal-Istat fuq dawn l-assi strateġiċi  jibqa’ imħares minn dak li huwa l-Land Disposal Act innifsu.  

Tajjeb ngħid li bħala kumpanija l-gvern se jkollu dejjem ħames membri fuq din il-kumpanija u żewġ membri li jiġu eletti mix-shareholders l-oħrajn.  Xtaqt issa niċċara ftit kif se jsir il-finanzjament tal-proġett innifsu.

Tajjeb ngħid li l-European Investment Bank (EIB) se jkun qed jinvesti, jew aħjar isellef, lill-Malita Investments plc. €40 miljun b’rata vantaġġjuża ħafna ta’ 3.7% bħala parti mill-finanzjament tal-proġett marbut mat-teatru u l-parlament.  Imbagħad għandek il-kapital li diġà qiegħed jitpoġġa b’mod likwidu, il-€25 miljun, se jkollok l-IPO li għandek €14.5 miljun li jkunu ġġeneraw biżżejjed fondi għal dak li huwa madwar it-€82 miljun li hemm bżonn għax-xiri ta’ dan l-ass minn din il-kumpanija mingħand il-GHRC.  Dan ifisser ukoll li b’din ir-rata ta’ interessi aktar baxxa, anke għall-Istat innifsu, il-finanzjament huwa orħos milli kieku l-Gvern kellu jiffinanzjah bil-metodu tradizzjonali li sempliċement mill-konsolidat joħroġ il-bonds tal-Gvern – li ġeneralment il-bonds tagħna huma madwar il-5% –  u allura hemm ukoll benefiċċju finanzjarju fit-tul għall-istituzzjoni nnifisha u allura għall-Istat.  Tajjeb ngħid li kieku din il-kumpanija ma kellha tagħmel xejn iktar ħlief dan il-proġett, li mhijiex l-intenzjoni tagħha għax l-intenzjoni tal-kumpanija eventwalment hu li l-Istat jużaha għal proġetti oħrajn, jiġifieri din mhijiex qed tiġi istitwita għal dan il-proġett biss, li jiġri hu li d-dħul li llum qed inpoġġu fiha, dak li huwa d-dħul marbut mal-VISET u mal-konċessjoni b’rabta mal-MIA jerġa’ jiġi lura bħala dividend, 80% inizjalment għand l-Istat u 20% għand il-private shareholders.  Għaliex?  Għax il-finanzjament innifsu tal-bini qed jiġi repaid bil-kirja li qed titħallas fis-sena li hija madwar €5.2 miljun, però kull sena tiżdied bl-inflation increase li over the years ikun iffinanzja l-proġett innifsu.  Jekk isir anke qligħ mill-entità dak il-qligħ il-benefiċjarju tiegħu huwa dejjem sa minimu 70% tal-Istat u 30% tal-private shareholder.  Però nerġa’ nenfasizza li at this stage l-intenzjoni tal-Gvern hija li joħroġ biss lill-privat 20% u allura l-Istat iżomm sa 80%.  Billi hija kumpanija listed fuq l-istock exchange nemmnu li b’hekk hemm element iktar qawwi ta’ trasparenza għaliex għandek listing rules li jridu jiġu osservati, għandek l-obbligu ta’ reporting mhux biss li tirrapporta darba fis-sena, imma anke li jkun hemm l-interim results.  Ovvjament bħala kumpanija fuq l-istock exchange għandha l-obbligi li  jkollha numru ta’ bordijiet indipendenti minn xulxin proprju biex ikun hemm iċ-checks and balance, fost l-oħrajn dak li huwa l-Audit Committee, l-Investment Committee  u r-Remuneration and Nominations Committee biex ikun hemm fl-istituzzjoni nnifisha bħal kull istituzzjoni li jixbħuha, il-kontrolli meħtieġa biex l-iskop għala din l-entità inħolqot tiġi rrispettata.  Naħseb bħala brief introduction għedt biżżejjed. 

THE CHAIRMAN:  Grazzi.  Rimarki?  L-Onor. Charles Mangion.

ONOR. CHARLES MANGION:  Mr Chairman, mill-introduzzjoni li għadu kif għamel il-Ministru Fenech naħseb li l-mozzjoni li ġiet intavolata  hemm bżonn li tiġi emendata, għax dak li spjega ma jirrispekjax dak li għandna fil-mozzjoni, speċjalment fejn jidħol id-dettall tal-kuntratti u l-proprjetà sussegwenti, imma dik niġi għaliha iktar tard.  Għalissa nixtieq nagħmel ftit kummenti b’mod ġenerali.

Din l-iskema l-gvern diġà introduċiha.  Meta għamel il-Foundation for Tomorrow Schools (FTS) più u meno imxiet fuq l-istess kriterji, biex ngħid hekk, però kien ikun hemm il-Gvern li qed jagħmel il-garanzija għas-self li tagħmel il-Fondazzjoni.  Issa li qegħdin nikkonstataw din l-ispecial purpose vehicle (SPV) – li bħala strument finanzjarju mhijiex xi ħaġa li ma tintużax għax tintuża f’dak li huwa restructuring ta’ kumpanija, eċċ., jiġifieri m’aħniex qed niddiskutu l-istrument per se – hija stramba fis-sens li jekk hawn xi ħaġa pubblika fid-dinja  kollha żgur li huwa l-Parlament u allura jekk hemm xi ħaġa li trid tibqa’ tal-Gvern huwa l-Parlament u hawnhekk issa qegħdin noħolqu skema  biex effettivament il-Parlament imur għand kumpanija privata, għalkemm għandu l-maġġoranza l-Gvern, imbagħad jikri mingħandu.  Jiġifieri wasalna f’dan l-istat li biex il-Gvern jagħmel proġett, minflok jalloka n-nefqa  kapitali, bħalma ssir konswetudinalment f’kull budget, fuq xi ħaġa purament ta’ natura pubblika bħalma hija Parlament illum qegħdin nirrikorru għal dan l-element minħabba s-sitwazzjoni xejn feliċi tad-dejn tal-Gvern.  

Meta kien ġie launched dan il-proġett, il-Ministru kien wiegħed f’xi budget li se jkun hemm investment fund biex jibda jagħmel dawn it-tip ta’ proġetti.  Jien xtaqt nistaqsi jekk dan ifissirx li allura issa tlaqnih dan l-investment fund  u qed immorru għal din l-istruttura jew inkella jekk l-idea tal-investment fund biex jiffinanzja dawn it-tip ta’ proġetti – jista’ jkun hemm proġetti oħrajn – għadhiex in vigore.  L-istruttura ta’ SVP biex tindirizza sitwazzjoni tal-qagħda finanzjarja hija EU compliant?  U qed ngħid dan għax il-Griegi kienu l-experts fil-mod kif jużaw l-SPVs f’ħafna proġetti, jistgħu jkunu toroq,  jistgħu jkunu proġetti ta’ olimpjadi u affarijiet bħal dawn li r-riżultat aħħari naħseb kulħadd jaf x’inhu u wieħed m’għandux għalfejn jelabora dwaru.  

Mistoqsija oħra hija din.  Sal-lum il-finanzjament qed ikun garantit mill-Gvern.  Kemm intnefqu fuq il-proġett sal-lum u kemm tħallas?  Inħarġu garanziji min-naħa tal-Gvern biex il-banek għaddew dawn il-finanzi sal-lum?   Nistaqsi wkoll jekk kienx hemm xi konsultazzjoni mal-Bank Ċentrali, qua Bank Ċentrali mhux l-individwu, dwar dan.  Bħala istituzzjoni, il-Bank Ċentrali meta għamilnih indipendenti kien biex jirregola is-sitwazzjoni monetarja f’pajjiżna u ovvjament aspetti oħrajn relatati magħha u l-Gvernatur irrimarka – għallinqas kif irrappurtat fil-gazzetti – li ma qabilx ma’ din l-istruttura.  Jekk kien hemm konsultazzjoni, x’korrispondenza kien hemm?  X’kien il-kumment jew l-opinjoni tal-Bank Ċentrali dwar dan?  

Nistaqsi wkoll – u għalissa tkun l-aħħar domanda – kemm se jkunu r-revenue streams li sal-lum kienu jidħlu fil-fond konsolidat tal-Gvern – hemm iċ-ċnus taż-żewġ proġetti u hemm ukoll ir-receivables li jaqgħu taħt il-kuntratt li hemm bejn Transport Malta u l-VISET – ...  Dawn huma flus li wisq probabbli kienu jmorru prattikament għand il-Gvern jew entità tal-Gvern.  Fil-każ ta’ Transport Malta, kemm se jintilfu minnhom?  Kif se jkunu kkumpensati bħala revenue tal-Gvern u kemm se jħallas il-Gvern bħala kirja li żżidlu l-current expenditure tiegħu?  Għax int se titlef ir-revenue  u se żżid il-current expenditure.  X’impatt se jkun hemm b’dawn iż-żewġ elementi kumplimentari, għalkemm kontra xulxin, telf ta’ dħul u iktar ħlas ta’ spiża. Kien hemm analisi dwar dan?  Kif tista’ timpatta kemm fuq id-dħul tal-Gvern u anke fuq il-commitment tal-expenditure kurrenti tal-Gvern fid-dawl tal-kriterji tal-Unjoni Ewropea kemm taħt is-Six-pack jew taħt it-Two-pack li aħna aderixxejna għalihom u anke fid-dawl tal-entrenchment Kostituzzjonali dwar id-deficit?

THE CHAIRMAN:  Il-Ministru Fenech.

ONOR. TONIO FENECH:  L-ewwelnett dwar il-kunċett li jkun hemm kumpanija privata.  Nerġa’ nenfasizza li hija kumpanija li minimu ta’ 70% trid tkun tal-gvern. Min-naħa l-oħra – issa din hija filosofija politika, m’iniex qed ngħid fuq livell tal-politika bħala kelma ħażina imma ta’ kif tħares lejn il-kunċett – din in-naħa tal-Kamra ma ssib l-ebda oġġezzjoni li s-settur privat jipparteċipa fi proġetti nazzjonali.  Ovvjament irid xorta jibqa’ il-Gvern ikollu kontroll, dik hija essenzjali, imma li s-settur privat jista’ jipparteċipa billi jew ikun investitur parteċipi jew f’ċerti proġetti oħrajn li anke jkun hu li jimplimenta dak il-proġett ....   Meta nitkellmu fuq private finance initiatives (PFIs), effettivament huma l-istess mudell imma inqas ikkontrollat.  Nerġa’ nuża l-eżempju tad-Dar tal-Anzjani tal-Mellieħa fejn l-art tal-Gvern għaddiet lilhom għal perjodu ta’ żmien, bnewh huma l-proġett, qed iħaddmu lin-nies huma u l-Gvern qed jixtri biss is-servizz u s-settur privat qed jipparteċipa f’servizz li qed jagħti l-Istat.  Allaħares nikkonsidraw dik fiha nnifisha bħala xi ħaġa ħażina.  Anzi llum il-kunċett modern hu li s-settur privat għandu jkun parteċipi fil-provvediment ta’ goods and services lill-pajjiż u mhux qiegħed f’kompetizzjoni neċessarjament mal-Istat.  U allura filwaqt li nista’ nifhem li jkun hemm min konċettwalment, filosofikament jaraha diffiċli, jien ma nsibhiex bħala kunċett li narah problematiku.  Jekk nieħdu l-Parlament Skoċċiż, dan inbena mhux b’dan it-tip ta’ mudell imma pjuttost bil-mudell ta’ PPP fejn litteralment il-privat ħa l-proġett, bnih hu u qed jikrih lill-Istat u l-Istat qed jikrih mill-privat.  Hawnhekk mhux hekk; l-Istat se jikrih minn din il-kumpanija li hija tiegħu għax 80% hija tal-Istat u allura d-deċiżjonijiet qed jeħodhom xorta l-Istat f’dan is-sens.

L-Onor. Mangion qalli li jien, fil-budget għas-sena 2010 kont użajt il-frażi “national investment fund”.  Fir-realtà it’s a name.  Iddeċidejna li l-isem iktar idoneu jkun Malita Investments plc, u użajna l-kelma “Malita” biex jibgħat sens ta’ nazzjon, però this is it.  Għax finalment what constitutes a fund is that you have money put into it and the way the money is put into it huwa x-share capital u x-share capital qed isir b’żewġ modi, bl-injection ta’ €25 miljun cash biex nistitwixxu l-fond u billi ddedikajna r-revenues,  kif qal tajjeb l-Onor. Charles Mangion, li kienu qabel qed jidħlu fil-konsolidat li issa se jmorru biex jistabilixxu dan il-fond u allura hemmhekk il-fond ġie established.  U allura meta ssir it-transazzjoni l-fond effettivament jilħaq l-ammont li huwa ppjanat. (Interruzzjonijiet) Il-€25 miljun cash li l-gvern se jpoġġi, tfajna diġà €15 miljun malli istitwixxejna l-kumpanija u billi morna għal żewġ konċessjonijiet u mhux tlieta kif konna għedna fl-ewwel preżentazzjoni lill-Oppożizzjoni, allura żidna l-cash injection b’€10 miljun oħra.

ONOR. CHARLES MANGION:  Dak huwa over and above x’ġie minfuq s’issa fuq il-proġett?

ONOR. TONIO FENECH:  Le, dak huwa €25 miljun.  Il-proġett qed jiġi funded at this point  mill-GHRC, jiġifieri l-GHRC għandha – kif għandha l-FTS  –  a credit facility biex tissellef biex tħallas għall-proġett bil-garanzija tal-Gvern, però ovvjament ladarba l-proprjetà tiġi mixtrija mill-Malita Investments plc. allura dak id-dejn jitħallas u l-Malita Investments plc. tkun qed tassumi l-obbligi finanzjarji kollha hi.  

ONOR. CHARLES MANGION:  Qed nieqaf fuq dan il-punt għar-raġuni li qed naraha stramba.  Fil-kuntratt ta’ trasferiment tal-Parlament f’paġna 15  hemm li “The Government is constructing, developing and completing the Parliament Building and The Open Air Theatre on the First Property Site...”.  Qisu hawnhekk qed jgħid li l-Gvern qed jibni fuq is-site.  Allura għalhekk staqsejtek jekk s’issa ntnefqux il-€25 miljun fuq is-site u dawk il-flus li ntnefqu se jiġu converted into shares bħala investiment tal-Gvern.

ONOR. TONIO FENECH:  Le, il-Gvern poġġa €15 miljun fil-kumpanija.  Jiġifieri aħna għandna kumpanija li hija l-Malita Investments plc. u din għandha €15 miljun liquid, qegħdin hemm fil-kont.  F’Mejju se npoġġu €10 miljun oħra u jkollha likwidi ta’ €25 miljun.  Dak huwa x-share capital cash li se nkunu poġġejna bħala Gvern.  S’issa pressappoco €23 miljun tħallsu fuq il-proġett mill-GHRC u dak qed jitħallas permezz ta’ loans li għandha mal-bank li bħal FTS qed isellef għax garantit mill-Gvern.  Malli ssir it-transazzjoni, il-GHRC se tuża l-cash li għandha li huwa l-€40 miljun li ġej mill-EIB, il-€25 miljun, u l-€14.5 miljun li se jkollha mill-IPO u tixtri l-proġett fil-mument li jitlesta.  Il-kunċett dejjem hu li hi tixtri lest.  (Interruzzjonijiet)  Le, skużawni,  il-Malita Investments plc. tixtri u l-GHRC jibni għax il-GHRC trid timxi bil-proċeduri tal-Gvern ta’ kif tagħmel proġett għax huwa proġett tal-gvern.  Eventwalment, jekk l-iskejjel il-ġodda jiġu ffinanzjati mill-Malita Investments plc. l-istess jiġri, l-FTS toħroġ it-tenders u tagħmel ix-xogħlijiet kollha, tibnih, tieħu responsabilità f’dak is-sens, imbagħad tbigħu lill-Malita Investments plc., il-Malta Investments plc. tixtrih u tikrih lid-Dipartiment tal-Edukazzjoni.  

Kien hawn ir-rimarka ta’ “din xi vejikolu Grieg?”, biex inpoġġiha f’dan is-sens.  L-ewwel nett irrid ngħid li kellna diskussjonijiet estensivi mal-Kummissjoni Ewropea u mal-Eurostat proprju biex nassiguraw li dak li qed nagħmlu qed nagħmluh fl-ambitu tar-regoli finanzjarji tal-Unjoni Ewropea u li qed isir bi trasparenza meħtieġa.  Il-Gvern huwa kommess li jnaqqas id-deficit b’mod sostenibbli u rrid ngħid li l-Kummissjoni Ewropea hija pożittiva lejn strumenti li huma tajbin, jekk l-istrument ikun ħażin, jiġifieri qiegħed biss biex jaħbi d-dejn u ħadd mhu qed iħallas għalih dan id-dejn ....  Il-problema tal-Gvern Grieg kienet li qed jagħmel minn dan it-tip .....  (Interruzzjonijiet)  Il-European Stability Mechanism (ESM) huwa preċiżament hekk, li għamlitu l-Unjoni Ewropea biex toħloq stabilità finanzjarja fl-Ewropa, jiġifieri m’hemm xejn differenti, applikata fuq l-istess prinċipji.  Jiġifieri l-Kummissjoni hija pożittiva dwar dan it-tip ta’ strument u nsistiet fuq ċerti parametri.  L-ewwel nett li trid tkun arm’s length commercial transaction, hemm hu l-fundamentali għall-Kummissjoni li mhux qisu l-Gvern għamel kumpanija  biex imbagħad jixtri xi ħaġa u ma jħallas qatt għaliha, imma jekk se jkollok il-privat fiha, il-privat irid jitħallas lura tal-investiment tiegħu.  U għalhekk insistiet li barra li tkun arm’s length  u contractual u kollox qiegħed above board, li jkun hemm shareholding fil-kumpanija li ġej mill-privat għax b’hekk il-Gvern għandu obbligu ta’ trasparenza għax għandek minority shareholding rights u allura l-Gvern ma jistax jgħid li din is-sena mhux se jħallas il-kirja.  Ma tistax ma tħallashiex, hemm il-private shareholder li għandu l-interessi tiegħu u allura trid tħallasha.  U allura anke għalhekk il-Kummissjoni tħares lejh b’mod pożittiv għax qed iddaħħal id-dixxiplina fiskali. Jien mhux nibni xi ħaġa, nerġa’ ngħid nitfagħha fid-dejn u ma nħallas għaliha qatt ħlief l-interessi, imma se nibni xi ħaġa u għamilt  re-payment programme biex titħallas fuq numru ta’ snin.   U allura iva hija EU compliant  u nista’ ngħid illi kieku ma kenitx EU compliant l-EIB ma kienx jidħol fil-proġett.  Jiġifieri l-fatt li l-EIB se jpoġġi €40 miljun, nofs in-nefqa ta’ dan il-proġett, huwa sinjal importanti li l-istituzzjonijiet Ewropej jaraw dan bħala an above board instrument.  Kieku kien strument Grieg żgur li l-EIB ma kienux se jidħlu fih.  L-EIB, biex aċċetta l-€40 miljun daħal fil-proċedura tal-GHRC biex ikun żgur li l-proċeduri li qed jiġu addottati huma l-public procurement regulations tal-EU, inkella ma kenitx tidħol fil-proġett.  Naħseb il-fatt li hemm l-EIB huwa a certificate tal-fatt li huwa compliant with EU Commission Regulations.  

Rigward financing to date diġà spjegajt li bejn wieħed u ieħor hemm madwar €23 miljun s’issa li tħallsu fuq il-proċess.  Rigward konsultazzjoni mal-Bank Ċentrali nista’ ngħid li konsultazzjoni formali mal-Bank Ċentrali ma kienx hemm.  Il-Prof. Bonnici, meta tkellem kien qed jitkellem minn dak li qara fuq il-media u naf li s-Sur Alfred Camilleri imbagħad ikkomunika miegħu u spjegalu.  Hu tefa’ l-idea li kien ikun aktar ideali li kieku għamilna  a development bank, però id-development bank isellef ma jagħmilx proġetti hu.  Jiġifieri the purpose was not that we needed funding ta’ self għax l-EIB sellifna and the development bank of the EU is the EIB, so it  wasn’t a problem li ma stajna nsibu l-ebda development bank li jsellef lill-Istat Malti, that we found, what we needed was the vehicle to finance the investment itself which a development bank cannot do.  A development bank doesn’t build the projects itself, a development bank just finances.  Nista’ ngħid li saret imbagħad sussegwentement komunikazzjoni u diskussjoni anke mal-Gvernatur biex fehem il-proġett u r-realtà hi li kif nafu, il-Gvernatur – din ilna għaddejjin sentejn fuqha mal-Kummissjoni – ġie appuntat riċentement u ma kienx hemm il-ħtieġa ta’ konsultazzjoni mal-Bank Ċentrali fuqha, din mhix materja ta’ monetary policy imma hija materja ta’ public financing.  

Fuq ir-revenue streams – u nista’ inpoġġi fuq il-Mejda tal-Kamra din tar-revenue streams​ – irrid ngħid li inti għandek żewġ revenue streams, l-ewwel il-ground rent miż-żewġ konċessjonijiet li at 2012 jibdew at €1.5 million, jiġifieri mill-Fond Konsolidat €1.5 million from the recurrent tnaqqas li tajjeb ngħid li diġà huwa mnaqqas mill-budget għax il-budget kien jaf li din se nagħmluha.  Ovvjament jitla’ along the years; over the total 30 year period hemm €70 miljun.  Imbagħad għandek ir-renta li se jkun qed jitħallas il-proġett innifsu, jiġifieri l-Parlament innifsu li jibda at €5.23 million.  It-total tiegħu over the life of the rent ta’ 30 years jitla’ €189.  Jekk tħares lejn il-profitti tal-kumpanija – għax din hija importanti – tara li the annual expenditure cost jibda b’madwar €300,000.  This is going to be a very lean organization because this is a professional organization just controlling the contracts.  The tariff is an estimate għax hi għadha ma ngaġġatx nies imma preżenti hawn iċ-Chairman tal-kumpanija u jkun jista’ jispjega what are the administrative overheads li qed jara hu.  Ovvjament għandek the repayment that needs to be made to the EIB, the interest, però il-kumpanija dejjem se tagħmel profitt u tibda billi fl-ewwel sena nnifisha tagħmel profitt ta’ €1.5 miljun li huwa l-ewwel tranche li kien hemm tal-ground rent għax ma tkunx intnefqet, però li mbagħad tibda tagħmel qligħ ta’ €4 miljun li jibqa’ tiela’ sal-2040 ta’ €12 miljun li dak se jitqassam f’dividend.  Jiġifieri jekk il-kumpanija se tagħmel  a return on capital li huwa għoli se jerġa’ igawdih lura l-Istat.  Issa tajjeb ngħidu li l-interess tagħna hu li din tibqa’ tintuża għal proġetti ġodda mingħajr ma l-Gvern ikollu għalfejn jerġa’ jitfa’  kapital ġdid, imma tibda tuża l-kapital li qed takkumula hi biex tagħmel dawn il-proġetti kollha.   Se npoġġi dawn il-workings fuq il-Mejda tal-Kumitat għall-informazzjoni tal-Membri.  

THE CHAIRMAN:  Domandi?  L-Onor. Mugliett.  

ONOR. JESMOND MUGLIETT:  Qed nassumi li l-Parlament se jingħata bil-finishes u bil-furniture, jiġifieri l-istima tassumi dawn il-partijiet kollha.  Il-kuntratt jitkellem ukoll fuq novation.  Safejn naf jien, fis-settur tagħna novation hija meta jkollok il-klijent iddisinja l-ħaġa, taha lid-design & build u l-perit tad-design &  build jassumi r-responsabilità tad-disinn hu.  Il-proċess kif inbena l-Parlament u ġie ddisinjat ma ngħatax lil xi design & build.  U nixtieq inkun naf għalfejn qed nitkellmu fuq novation fil-kuntratt tal-Parlament.

It-tieni ħaġa.  Il-kuntratt xi jgħid?  Il-Ministru qalilna li għandek private shareholders u l-Gvern ma jistax ma jgħaddix il-€5 miljun fis-sena kirja tal-Parlament.  Jekk il-Gvern ma jgħaddihomx dawn jistgħu jostakolaw il-Parlament milli jiltaqa’?  Jiena nixtieq inkun naf il-kuntratt xi jgħid fuq dan.  

It-tielet mistoqsija.  Il-memorandum and articles of association jgħid li sa 30% jista’ ikun private sholding.  Jekk xi darba tiddeċiedu, jew Gvern fil-futur jiddeċiedi li dan jiżdied minn 30%, se nerġgħu  niġu quddiem il-Parlament?  Din importantissima.  

Il-Ministru qal ukoll li bl-ammonti li l-Gvern se jkun iħallas il-kirjiet hija biżżejjed biex il-kumpanija tkopri l-ispejjeż tagħha u tħallas il-proġetti allura mhuwiex ċar għalfejn qed ngħaddulha l-kirjiet tal-VISET u tal-MIA.  Partikolarment jien inħoss li din qed tikkomplika issue waħda.  Il-Ministru qal li se jkun hemm listing u allura jistgħu jinxtraw ix-shares mill-privat u l-privat jista’ jkun kwalunkwe persuna, inklużi l-istess shareholders fl-MIA u fil-VISET u dan narah li jista’ jġib miegħu konflitt ta’ interess li l-istess shareholders tal-MIA u tal-VISET ikunu shareholders fil-kumpanija li tiġġestixxi l-kirjiet tagħhom.  Naf li qajjimtha mal-Ministru din u hu qalli li dawn jista’ jkollhom sa massimu ta’ 5%.   Però l-VISET huwa magħmul minn consortium allura jekk kull wieħed jeħodlok 5% diġà se jikkontrollalek ħafna u l-istess l-MIA hija consortium.  Jiġifieri din il-ħaġa li tillimita l-5% mhux bilfors qed tiddefendi li xi ħadd, entità ma jkollhiex stake importanti.  Xi ħaġa oħra li kien qalli l-Ministru hija – ma naħsibx li hija xi ħaġa sigrieta – li fil-public listing l-BOV u l-HSBC se jagħmlu underwriting.  M’iniex ċert jekk il-BOV huwiex ukoll shareholder fil-VISET.

IS-SUR KENNETH FARRUGIA (Chairman, Malita Investments plc):  Waqt id-diskussjonijiet li kellna fuq il-funding model tal-Malita meta tkellimna mal-banek kien hemm diskussjonijiet dwar under writing però ma nħassitx il-ħtieġa li jkun hemm under writing.

ONOR. JESMOND MUGLIETT:  Mela taqa’ l-mistoqsija tiegħi għax jien inħoss li l-BOV huwa shareholder tal-VISET u tista’ tkun konfliġġenti.   

Xtaqt nistaqsi fiex jikkonsistu t-€300,000 administrative overheads.
ONOR. TONIO FENECH:  Dwar il-kwestjoni tal-innovation u l-kwestjoni ta’ jekk il-pagament ma jitħallasx forsi jkun jista’ jispjega aħjar in-Nutar Pierre Attard li jinsab preżenti. 

IN-NUTAR PIERRE ATTARD:   Dwar x’hemm miktub fil-kuntratt taċ-ċens dwar in-novation.  In-novation huwa metodu ta’ ħlas fejn l-obbligu tal-Gvern li jħallas lill-GHRC jiġi mgħoddi lill-Malita u allura sal-ammont ta’ €82 miljun se jitħallsu direttament mill-Malita u l-GHRC, l-contracting authority, ma tistax tfittex lill-Gvern għal dak il-ħlas imma għandha relazzjoni ġuridika diretta mal-Malita.  Il-pagamenti, għalkemm ovvjament il-kuntratturi qed jitħallsu f’dan l-istadju, il-mument li dan il-proġett jibda Malita diġà għandha l-obbligu li tħallas dawk l-ammonti u tkompli tħallas sakemm jitħallas il-kuntratt tax-xogħol.  Dan huwa l-metodu tal-ħlas biex jakkwista l-Parlament u biex tixtri.   Il-Malita, minflok ma tħallas flus kontanti mal-kuntratt, hi akkwistat dan l-obbligu.   Huwa delegation of debtor, nużaw il-kelma novation.

THE CHAIRMAN:  Hija terminu legali ta’ kif issir il-likwidazzjoni ta’ debitu u twelid ta’ debitu ġdid.  

ONOR. TONIO FENECH:  Issa dwar il-mistoqsija ta’ jekk il-Ministru tal-Finanzi ma jgħaddulux flus u allura m’għandux biex iħallas il-kirja tal-Parlament, x’jiġri.   

IN-NUTAR LARA CASSAR:   Bazikament skond il-lease agreement, li hemm miktub huwa li jekk il-payment on grant equivalent to 25% remains unpaid for 60 days tagħti dritt li Malita li tittermina l-lease.  Issa biex tittermina l-lease hemm proċedura li trid tgħaddi minnha, li trid tibgħat ittra lill-Gvern, irid jagħti grace period within which Government jista’ jħallas u jekk ma jerġax iħallas irid jerġa’ jagħti notice, imbagħad jekk ma jagħtix notice jista’ jagħmel dissolution tal-lease agreement.    

ONOR. TONIO FENECH:  X’inhuma l-konsegwenzi tad-dissolution tal-lease?   

IN-NUTAR LARA CASSAR:  Jekk hemm dissolution tal-lease agreement Malita tibqa’ in possession tal-proprjetà.   Iva, però having said that ... (Interruzzjonijiet)

ONOR. TONIO FENECH:    Imma hija 70% tal-Gvern, jiġifieri  għalkemm technically it can happen ...    

ONOR. JESMOND MUGLIETT:    Din iridu narawha mil-lat ta’ jekk xi ħadd għandux ikollu dan il-poter fuq il-Parlament.    

ONOR. CHARLES MANGION:  Unfortunately l-istruttura se tagħti lil din il-kumpanija poteri fuq assi essenzjali.

ONOR. JESMOND MUGLIETT:     Preżenti hawn il-Prof. Refalo u jien nixtieq li nistaqsuh jekk għandux xi ħadd fil-pajjiż ikollu dan il-poter fuq il-Parlament. Veru li l-Parlament teknikament m’għandux bżonn bini biex jiltaqa’ .....

THE CHAIRMAN:  Jekk jogħġobkom inżommu d-diskussjoni fuq il-linja tagħha.   

Nutar dan li qed jissemma hawnhekk “lease” hija konċessjoni emfitewtika?

IN-NUTAR PIERRE ATTARD:  Le, il-konċessjoni emfitewtika hija bejn il-Gvern lill-Malita, imbagħad il-Malita se tikri u l-kelma lease qed tintuża korrettament.

THE CHAIRMAN:   Allura jekk hemm din il-prekawzjoni għandha tidħol klawsola .... Insejjaħ lill-Prof. Refalo.

PROF. IAN REFALO:  Is-soluzzjoni hija sempliċi; tagħmlu addebitu fuq il-consolidated fund bħalma huma charged is-salarji tal-imħallfin, l-imgħax fuq il-public debt u dawk l-affarijiet kollha li trid tassigura b’ċerta ċertezza li jitħallsu.   Jekk ikun hemm charge fuq il-consolidated fund ikun indipendenti mill-vot tal-Parlament u allura ma jistax ma jitħallasx.   Naturalment jekk imbagħad il-consolidated fund ifalli, ifalli, imma jekk inti għandek debt fuq il-consolidated fund mhijiex kwestjoni ta’ jekk il-Parlament jivvutax jew le.    

ONOR. TONIO FENECH:  Ir-realtà li ma jitħallasx, is-sitwazzjoni hija remotissima però jien m’għandi assolutament problema ta’ xejn, anzi nilqa’ s-suġġeriment tal-Prof. Refalo, li jkun b’tali mod addebitat għax huwa l-Parlament.  Naħseb it is valid point.

IN-NUTAR PIERRE ATTARD:  Forsi li wieħed jista’ jżid ukoll huwa li mill-kuntratt taċ-ċens, jekk il-proprjetà tkun ġiet vakata mill-Parlament għax ma tkunx tħallset il-kera, allura l-proprjetà se tmur lura vakanti għand il-Malita.  Il-Malita ma tista’ tagħmel xejn bil-proprjetà għax tkun tista’ tintuża biss bħala Parlament.   

ONOR. JESMOND MUGLIETT:   Minn xiex tirrużulta li jista’ jintuża biss bħala Parlament?

IL-PROF. IAN REFALO:  Mill-kuntratt taċ-ċens.  Jista’ jintuża’ biss bħala Parlament ħlief jekk il-Gvern ma jkollux bżonnu bħala Parlament.   Allura din il-proprjetà tista’ tispiċċa vojta.  Jekk il-Malita ma tħallasx iċ-ċnus li għandha tħallas lill-Gvern il-proprjetà se tmur lura għand il-Gvern, għalkemm xorta wara 65 sena żgur li se tmur lura għand il-Gvern.  Jiġifieri Malita mhux se jkollha proprjetà assoluta u ma tistax titrasferixxi l-proprjetà mingħajr il-kunsens tal-Gvern.   Jiġifieri dan kollu jista’ jinqalà f’kaz ta’ falliment tal-Istat.

ONOR. TONIO FENECH:  Naħseb li s-suġġeriment tal-Prof. Refalo – fuq il-Parlament u mhux neċessarjament fuq it-teatru għax inkella se ndaħħluha fil-prinċipju ta’ kullimkien u ma jagħmilx sens – li jkun hemm assigurazzjoni li m’hemmx għalfejn l-appropjazzjoni kull sena tal-ammont li jrid jitħallas naħseb li hija mportanti.  Jien nitlob lis-Segretarju Permanenti sabiex jieħu nota ta’ dan ħalli mbagħad inkunu nistgħu nagħmlu emenda.  Fil-fatt ma nafx fejn trid issir l-emenda jekk hux f’dan il-kuntratt jew f’xi liġi għax probabbilment xi provvediment legali jrid isir.   

Rigward il-kwestjoni tal-investiment u kif se nassiguraw li l-VISET jew l-MIA jew ix-shareholders tagħhom ma jispiċċawx with a significant influence in Malita tramite x-xiri ta’ shares naħseb li l-aħjar li jirrispondiha ċ-Chairman tal-Malita Investments plc. 

ONOR. JESMOND MUGLIETT:   Tramite li huma bħala individwi jistgħu jkunu fi grouping ieħor ....

IS-SUR KENNETH FARRUGIA:  Dak jista’ jsir at the outset fl-IPO u jista’ jsir at any point in time anke wara l-IPO għaliex din se tkun listed on the exchange u allura kull entità tkun tista’ tikkuntratta kull ishma li jkun hemm fuq il-Borża ta’ Malta u se tapplika wkoll għal Malita.   Forsi dak li wieħed irid jiftakar huwa li l-agreements kollha li se jkollha l-Malita huwa agreements kuntrattwali, jiġifieri jekk inħarsu lejn l-agreements li se jkun hemm għall-parlament, se jkun hemm agreement fejn il-parlament se jinkera lill-Gvern u se jkun hemm obbligu li titħallas somma kull sena għal perjodu ta’ 30 sena.  Il-konċessjonijiet tat-trasferiment tal-MIA u l-Valletta Cruise Ports huma kuntrattati wkoll.  Jiġifieri hawnhekk kulma se jsir huwa li ċ-ċnus minn dawn il-proprjetajiet se jgħaddu lill-Malita, jiġifieri x’ħin tħares lejn ...

ONOR. JESMOND MUGLIETT:  Le, fihom iktar minn hekk il-kuntratti. (Interruzzjonijiet) 

IN-NUTAR PIERRE ATTARD:  Iva, b’ċens kull sena li se jitħallas lill-Malita.

ONOR. TONIO FENECH:  Imma l-ammont ma jillikwidax ruħu b’daqshekk.   Kif tistgħu taraw mit-tabella li għadni kif poġġejt fuq il-Mejda tal-Kumitat, il-flus jidħlu kull sena.

IS-SUR KENNETH FARRUGIA:   Ovvajment il-Malita ma ġietx imwaqqfa biss għall-iskop tal-Parlament, l-Malita ġiet imwaqqfa biex il-mudell li se jintuża għall-Parlament jintuża għal proġetti simili.   

ONOR. JESMOND MUGLIETT:  Ħalli nagħtik eżempju.  Meta l-Malita qed tieħu l-mollijiet, se tieħu l-obbligu li dawk il-mollijiet jinżammu fi stat tajjeb.  Le jew iva?

IN-NUTAR PIERRE ATTARD:  Fil-kuntratt ta’ bejgħ tad-dirett dominju li jekk jista’ jkun hemm influwenza fuq Malita minn shareholders li inti bħala d-direttarju, għax it-trasferiment mhuwiex biss li tirċievi ċ-ċens imma inti direttarju ...   Jiġifieri fiż-żarbun tal-Gvern daħlet Malita u nifhem il-punt li jista’ jkun hemm allura negozjati  ....

ONOR. JESMOND MUGLIETT:  Dan jistgħu jiġu VISET u jgħidulek li l-moll mhuwiex fi stat tajjeb u jitolbok tirranġah.  L-ieħor ikollu jilbes il-kappell l-ieħor u jgħidlu, iva.

IN-NUTAR PIERRE ATTARD:  Dik rajniha u kemm stajna fil-kuntratt tal-bejgħ tad-dirett dominju għamilna ħafna provvediment, l-ewwel waħda hija li ma jistax jitbiddel.  Il-kuntratt taċ-ċens bejn il-Gvern u VISET u bejn l-Gvern u MIA ma jistax jiġi modifikat mill-Malita.  Dik jija waħda mill-kondizzjonijiet tal-bejgħ.   Ir-responsabbiltajiet li kien hemm li l-Gvern iggarantixxa, dawk se jibqa’ jiggarantihom hu.  Pereżempju, il-mollijiet ma tidħolx il-Malita fihom għax dawk huma ta’ Transport Malta u mhumiex se jiġu trasferiti.  Il-mollijiet jibqgħu ta’ Transport Malta u jibqgħu taħt il-management agreement.   Hemm ċirkostanzi fejn il-Gvern ikollu jħallas kumpens bħal  pereżempju, jekk iwaqqaf il-kuntratt tal-MIA.   Mela l-Malita tista’ tieħu azzjoni biex twaqqaf iċ-ċens u jispiċċa jrid iħallas il-Gvern. U hemm kundizzjoni li tgħid li Malita ma tista’ tieħu ebda azzjoni li tista’ jinvolvi lill-Gvern b’dawn it-tip ta’ spejjeż u kumpens mingħajr ma jkun hemm il-kunsens tal-Gvern.  Il-Gvern ukoll iżomm id-dritt li jista’ jqabbad lil Malita li tieħu ċerti actions kontra jew VISET jew MIA.   Nispera li d-drafting jirrifletti dan li qed ngħid b’mod aktar eżatt.   Pereżempju, fil-kuntratt tal-MIA kien hemm ċar u tond li l-Gvern jista’ jbigħ d-dirett dominju però jrid iżomm ir-responsabilità ta’ kull kumpens jew ta’ diskrezzjoni.   Jiġiiferi fejn kien hemm bżonn tal-kunsens tal-Gvern baqa’ bil-kunsens tal-Gvern.  Fl-MIA konna marbutin li nimxu b’dak l-istil u allura dort l-kuntratt klawsola, klawsola u rajna li din hija responsabilità li trid tbqa’ tal-Gvern jew tal-Kummissarju tal-Artijiet u the right to dissolve ma jistax ma jiġix mgħoddi għax huwa parti integrali tad-dirett dominju.   Użajna l-istess sistema mal-VISET u l-VISET kien forsi ftit aktar faċli għax il-partijiet fejn hemm diskrezzjonijiet eċċ, iżjed kienu ta’ Transport Malta li huma marbutin b’management license.    Allura dawk ma ġewx trasferiti.   Jiġifieri l-punt fhimtu u naħseb li ndirizzajnih.  

ONOR. JESMOND MUGLIETT:  Imma s-safeguards fuq tax-shareholding, ....

ONOR. TONIO FENECH:   Kenneth, il-punt li qed tagħmel inti qed tgħid li tant huwa kollox kuntrattat u marbut li anke jekk ikunu fuq il-bord ma jistgħux jinfluwenzaw.   

KENNETH FARRUGIA:  Qed nipprova nifhem x’inhi l-influwenza li jistgħu jeżerċitaw l-istituzzjonijiet li ssemmew b’mod prattiku.   Forsi tgħidli li jista’ jkollok shareholder istituzzjonali li huwa diġà parti integrali mill-Valletta Cruise Ports, x’influwenza jista’ juża f’ambitu fejn l-agreements huma kollha kuntrattati għal numru twil ta’ snin.   Jekk tgħidli l-possibilità li entità tista’ tinfluwenza ngħidlek li qiegħda hemm però mill-banda l-probabilità, fil-kuntest tal-operart ngħidlek li ma teżistix.   Jien li qed nipprova nifhem huwa x’influwenza tista’ tuża biex nifhem eżatt l-concern minn fejn hu ġej.

ONOR. CHARLES MANGION:  Il-Malita tista’ tbigħ l-equity ukoll?

IS-SUR KENNETH FARRUGIA:  Il-Malita tifflowtja l-kumpanija sa massimu ta’ 30%.

ONOR. CHARLES MANGION:  U dawk is-70%?

IS-SUR KENNETH FARRUGIA:  Dawk huma tal-Gvern.  Il-memorandum and articles of association jistabilixxi li l-Gvern irid ikollu minimu ta’ 70% azzjonarjat fil-kumpanija.  Issa d-deċiżjoni ttieħdet li l-Gvern, għax il-Gvern huwa 100% shareholder illum, jifflowtja 20% tal-azzjonarjat.

ONOR. JESMOND MUGLIETT:   Imma biex jiżdiedu dawk it-30% se mmorru x’imkien?  Se niġu f’dan il-Parlament?  Se niġu f’dan il-Kumitat?  Jew se tkun deċiżjoni .....?

ONOR. CHARLES MANGION:  Jekk il-Gvern jiddeċiedi li jinbiegħu dawk ix-shares tiegħu, is-70% jew jagħmel parti mill-equity tiegħu hija deċiżjoni tal-eżekuttiv, qatt m’hi se tkun soġġetta għall-Parlament.   

ONOR. TONIO FENECH:  Sakemm ma jkunx hemm limitazzjoni fir-riżoluzzjoni.    

ONOR. JESMOND MUGLIETT:  Sakemm ma nillimitawhiex fl-MOA u ngħidu li jekk il-Gvern irid iżid il-private shareholding irid jiġi l-Parlament.

ONOR. TONIO FENECH:   Imma tista’ fil-memorandum and articles tagħmel xi ħaġa hekk?

ONOR. CHARLES MANGION:  Le, mhux fil-memorandum and articles għax dawk jibqgħu dejjem f’idejn il-Gvern .....

THE CHAIRMAN:  Kemm jista’ jkun ma jkunx hemm interjections kontinwi għax hawn l-Onor. Karmenu Vella wkoll jixtieq jagħmel xi domandi.  (Interruzzjonijiet) M’iniex qed ngħid li mhumiex importanti, qed ngħid biex kemm jista’ jkun l-interjections ikunu iktar strutturati.

IS-SUR KENNETH FARRUGIA:  Ħalli nirrispondi fuq l-issue tal-azzjonarjat. Il-constitutional documents tal-kumpanija jistabbilixxu li l-Gvern irid ikollu dejjem minimu ta’ 70% tal-azzjonarjat.  Jekk wara li l-Gvern jifflowtja l-kumpanija, din tittieħed kollha, allura hu se jkollu 80% ta’ dak l-azzjonarjat.   Jekk il-Gvern ikun irid ibigħ aktar mill-ishma li għandu, jista’ jbigħ sa 10% skond il-memorandum and articles tal-kumpanija.   Jekk il-Gvern irid ibigħ mis-70% li għandu ovvjament hija deċiżjoni tax-shareholder li jiddeċiedi għal din ir-riżoluzzjoni biex ibigħ iktar minn dawk is-70%.   Però hawnhekk qed nitkellmu fuq entità governattiva, x’jirregola lill-Gvern biex jagħmel dan hija xi ħaġa governattiva mhux proċedura tal-Malita per se.  
ONOR. CHARLES MANGION:  Hawn qed ngħidu li mhux biex isir kwalunkwe transfer dejjem se jiġi għall-iskrutinju tal-Parlament, dan li qegħdin ngħidu.

ONOR. TONIO FENECH:  It-transfer tal-proprjetà trid tiġi bilfors hawnhekk.

ONOR. CHARLES MANGION:  It-transfer tax-shareholding li jista’ jkun ownership ukoll ma jiġix għall-iskrutinju tal-Parlament u jkun jista’ jsir sempliċement meta l-Gvern jew l-eżekuttiv jgħid iva.  Dan ġara riċentement fic-CMG; sar transfer tal-management u tal-kuntratt lill-kumpanija Torka ..... 

ONOR. TONIO FENECH:  Imma management mhux l-art.

ONOR. CHARLES MANGION:  Id-drittijiet li ħadet c-CMG għaddiet 49% fuq kumpanija .... Jien m’għandi xejn kontra dan imma qed ngħid ma saret l-ebda diskussjoni fil-Parlament, meta l-ewwel kuntratt li konna għamilna biex tajna l-konċessjoni ġie diskuss fid-dettall fil-Parlament.   Meta qed titrasferixxi x-shares xorta qed tittrasferixxi l-ownership.  Mela għalfejn m’għandhiex tkun wkoll b’xi mod fir-riżoluzzjoni ħalli tkun intavolata li x-shareholding li jżomm il-Gvern irid jiġi wkoll fil-parlament għad-diskussjoni biex jittrasferixxih.

ONOR. TONIO FENECH:  Jien m’għandix assolutament ebda problema li fir-riżoluzzjoni jkun hemm riferenza għall-memorandum and articles of assocation u jkun rabta parlamentari li ma tistax tkun  inqas minn 70% u allura l-memoranda jkunu qed jirriflettu d-deċiżjoni tal-Parlament.  M’għandix problema li nagħmlu emenda f’dan is-sens biex nirriflettu proprju dan il-punt.   Fil-fatt kien hemm żmien fejn konna ddiskutejna jekk nagħmlux dan u kien hemm mument fejn jien anke ridtha biż-żewġ terzi imma qaluli li kienet tiġi kkumplikata wisq.

THE CHAIRMAN:  Jista’ jkollna tweġiba fuq id-domanda dwar l-administrative expenses?
IS-SUR KENNETH FARRUGIA:   L-administrative expenses l-ewwel nett għandek żewġ livelli, għandek livell tal-bord .... Issa naturalment billi l-kumpanija se tmur għalL-IPO ridna nassiguraw li jkollna governance structure li tirrispekkja l-code of governance structures li hemm fil-listing authority.  Bħalissa l-kumpanija f’wieħed mill-articles tagħha għandha li l-bord irid ikollu 7 diretturi, ħames diretturi ġew appuntati, bħalissa hemm jiena Chairman, Fredrick Mifsud Bonnici li kien Chairman tal-iStock Exchange u partner fi PriceWaterhouseCoopers għax issa rtira, hemm Annemarie Tabone li hija c-CFO tal-Middlesea Insurance, hemm Danny Rosso li kien qabel ma’ Gasan u hemm Vince Mifsud li huwa c-CEO tal-MGI.   Ħallejna vakanti żewġ postijiet għad-diretturi biex ovvjament dawn jiġu nominati mix-shareholders privati once li mmorru għall-IPO.  Il-kumpanija se jkollha wkoll fil-governance structure tagħha tliett kumitati, se jkollha l-audited committee, l-investment committee u r-renumeration and nominations committee.  Jiġifieri qed nimxu mal-prinċipji a good governance li jorbot kumpaniji partikolarment dawk li huma kkwotati.   Rigward l-operat tal-Malita, dan huwa wieħed relattivament lean, jekk inħarsu lejn it-transazzjonijiet tal-Malita għandek it-transazzjonijiet taċ-ċnus li se jitħallsu mill-MIA u mill-Valletta Cruise Ports, il-lease payment li se jsir mill-Gvern lill-Malita u l-pagament taċ-ċens li l-Malita se tħallas lill-Gvern.  Jiġiferi l-amministrazzjoni tal-Malita hija lean ħafna, kulma hemm accountant fil-kumpanija u l-bord.  Jiġifieri l-ispejjeż tal-kumpanija abbazzi tal-proġetti li għandha llum dik hija l-istruttura li għandha.  Naturalment l-amministrazzjoni tal-kumpanija se tiddependi minn kemm-il proġett ikollha l-kumpanija going forward.   Jiġfieri rridu nassiguraw li l-kumpanija jkollha struttura b’saħħitha biżżejjed biex tkun tista’ tamministra proġetti oħrajn  li jista’ jkollha l-kumpanija, però m’aħniex qed naraw li din hija kumpannija li se jkollha ħafna impjegati u l-aim huwa li nżommuha as lean as possible.  
THE CHAIRMAN:  L-Onor. Karmenu Vella.

ONOR.  KARMENU VELLA:  Hawnhekk s’issa d-diskussjoni zvolġiet fuq l-SPV per se, menti r-riżoluzzjoni li għandna llum lanqas tikkaverja s-setting up ...

ONOR. TONIO FENECH:  Hija diġà set up; ir-riżoluzzjoni hija dwar it-trasferimenmt.

ONOR. KARMENU VELLA:  Imma l-kumment tiegħi kien li kien ikun utli li kieku s-setting up tal-SPV ġie diskuss għaliex argumentazzjonijiet, kummenti, tibdiliet jew hekk dejjem setgħu saru.  Aħna m’għandna xejn kontra s-setting up ta’ special purpose vehicle.  Li jista’ jkollna kummenti mhux fuq l-SPV per se imma fuq kif se tintuża.  Din hija bħal sikkina li tista’ tużaha fil-kċina biex taqta’ biha biċċa ħobż u tista’ tużaha għal xi ħaġa oħra.  Aħna mill-ewwel għedna li l-SPV we should look at it on a case by case basis u ġibna pereżempju l-kas fejn jekk ‘il quddiem terġa’ titresaq SPV oħra fuq ir-refinancing package tal-Enemalta dik narawha utli.   Li m’iniex qed nara utli ħafna hawnhekk hija fejn il-Ministru qal li din tista’ tintuża għal proġetti li huma ta’ importanza kbira u forsi aħna hawnhekk m’aħniex qed naraw din l-importanza kbira fejn jidħlu l-proġetti li se tieħu on board din l-SPV fil-bidu.   Bħala SPV xorta rridu noqogħdu b’sebgħa għajnejn fuqhom, għax dawn it-tip ta’ skemi dejjem daħlu meta kumpaniji kien ikollhom il-problemi.   Jekk inti għandek kollox plain sailing, financial difficulties m’għandekx qatt ma kien ikun hemm il-bżonn li you resort għal dawn l-affarijiet.   Jiġifieri l-iskop aħħari qatt m’hu daqshekk ċar.   Aħna noqogħdu ngħidu hawnhekk li ma ninkwetawx għax għandna l-go ahead u l-approvazzjoni tal-EU.  Li kieku din kienet straight forward għal kollox lanqas kien ikollna għalfejn noqogħdu naħsbu biex immorru nġibu l-approvazzjoni tal-EU.  L-EU tagħtna l-approval għall-SPV imma kellna nirrikorru għall-SPV għax l-EU qiegħda żżommna milli nagħmlu affarijiet oħra, ċioè qiegħda żżommna milli nkomplu ngħollu d-dejn li għandna bħala Gvern.   Jiġifieri hija xi ħaġa sabiħa li tgħid għandna l-approval tal-EU, imma aħna qed nirrikorru għal dik għax m’għandniex l-approvazzjoni tal-EU biex nkomplu  ngħabbu lill-pajjiżna bid-dejn.  

ONOR. TONIO FENECH:  Lanqas aħna ma rridu ngħabbu lil pajjiżna bid-dejn.

ONOR. KARMENU VELLA:  Imma li kieku konna f’ċirkostanzi normali ...  U xi jkunu ċirkostanzi normali?   Jien l-analoġija l-iktar ċara quddiem għajnejja li nista’ nġib hija din:  Kieku l-Gvern huwa liquid ħafna u għandu l-flus, fuq proġett bħal dan, jaqbad jordna u jħallas minn butu għax għandu l-flus.  And that is going to incur no extra charge, no extra costs at all għax se joħroġ il-flus minn butu.  Jekk il-Gvern m’għandux il-flus imur jissellef u minn dak is-self jibni l-proġetti, xi ħaġa li tista’ ssir ukoll, u jkun hemm an additional interest fuq dak il-loan.  Mela mill-ewwel option għat-tieni waħda diġà dħalna fi ftit ta’ spejjeż.   Jekk mbagħad il-Gvern m’għandux il-flus u mgħobbi b’ħafna dejn u qiegħed jiġi miżmum anke mill-EU li dak id-dejn ma jkomplix jgħollih, allura mbagħad nirrikorru għat-tielet option; noħolqu skema bħalma nħolqot din l-SPV biex filwaqt li aħna xorta qegħdin nerfgħu d-dejn, imma d-dejn mhux se jkun jidher fuq il-kotba tagħna.   This we have to spell out għax qisu qed inpinġu din bħala xi ħaġa li xtaqniha aħna u qisha a new type of investment u public private partnership (PPP) which it is not – dwar dan nikkumenta aktar ‘il quddiem.  Hawnhekk anke din li noqogħdu ngħidu li s-self qatt ma kien problema.  Le, biex nissellfu ma kenitx problema, il-problema kienet fejn se nuru dak is-self.  Jiġifieri there is a problem connected mad-dejn, mhux jekk aħniex kapaċi nissellfu jew le, konna kapaċi nissellfu għax l-EIB tana, in-nies se juru fiduċja through l-IPO jew whatever eċċ.  Jiġifieri ħadd m’hu qed jgħid li  kellna problema biex niddejnu, il-problema hija fejn se nuru dak d-dejn.  U hawnhekk fejn forsi tidħol it-trasparenza.  Filwaqt li qed nagħmlu kollox b’mod trasparenti – u nemmen li qed isir kollox b’mod trasparenti – qed nippruvaw naħbu xi ħaġa li hija l-ammont ta’ dejn li għandna bħala pajjiż.   

Jien semmejt tliet options; kieku l-Gvern daħħal idejh fil-but u għamel il-proġett, kieku l-Gvern issellef u għamel il-proġett – u hemmhekk nistgħu nikkostjaw the additional cost li daħal fih l-Gvern which is the interest on the loan – u din li fil-fatt qed jagħmel il-Gvern jiġifieri li jikkrea din l-SVP.  F’dan il-każ l-additional charges ta’ €300,000 fuq administration li qed jissemmew mhumiex ħafna, imma jien perswaz li hemm iktar costs incurred għax qed ngħaddu kollox through l-SPV.   Xtaqt li kieku xi ħadd iktar ‘il quddiem jgħid: Il-proġett oriġinarjament kien se jqum purament €80 miljun, kieku il-Gvern issellef normali kien se jqum €80 miljun plus l-interessi tal-parti tad-dejn, imma għax għaddejnih through l-SPV se jqum “tant”.  Anke l-fatt li ntqal li future budgets mhux se jiġu effettwati aħna m’aħniex naqblu għax il-fatt li fis-snin li ġejjin l-Gvern kien se jkollu revenues mill-kirjiet ta’ żewġ entitajiet is going to make a change fil-budget tal-Gvern.    

Anke l-PPP.  Biex inti jkollok PPP mhux sempliċement tgħajjat lin-nies biex jixtru bond u tgħid li għandek PPP.  Ikollok PPP meta l-pubbliku jkun qiegħed jikkontribwixxi b’knowhow, knowledge, kapital, ideat, eċċ .... Jiġifieri ma naħsibx li this is the ideal PPP model.   

Illum jekk m’iniex sejjer żball tlesta bejn wieħed u ieħor 60% tal-proġett kollu u allura suppost nafu whether we are within the €80 million target or not.  Qed ngħid dan għax jekk m’iniex sejjer żball meta konna tkellimna konna għedna wkoll li jekk il-proġett se jkun hemm overrun fuqu, ir-riskju mhux se jkun fuq il-Malita imma se jkun fuq il-Gvern.   Jiġifieri kważi kważi qed ngħidu li din il-kumpanija se tibni, se tixtri, imma jekk ikun hemm overruns  u s’issa ftit kienu l-proġetti fejn ma kienx hemm overruns ...     Jien nixtieq nistaqsi jekk dawn it-€23 miljun li s’issa ntnefqu fuq il-proġett kenux imdaħħlin diġà bħala capital expenditure is-sena l-oħra.  

IS-SUR ALFRED CAMILLERI (Segretarju Permanenti fil-Ministeru tal-Finanzi, l-Ekonomija u Investiment):   Il-GHRC s’issa bażikament il-ħlas li għamlet, għamlithom abbażi ta’ loans li ħadet mis-settur bankarju.  

ONOR. KARMENU VELLA:  Imma dawk it-€23 miljun li ntnefqu qatt ma daħlu bħala capital expenditure fuq l-accounts tal-Gvern.

IS-SUR ALFRED CAMILLERI:  Dawk ittieħdu mil-loans; qegħdin taħt il-GHRC.

ONOR. KARMENU VELLA:   Ministru, jien li ma nistax nifhem eżatt hija l-kwestjoni tar-renti li qed jgħaddu mill-MIA u mill-VISET.  Mela aħna qed ngħidu li r-renti for the end for their contract ġew kapitalizzati llum and their value is “X”.   

ONOR. TONIO BORG:  €80.17 miljun.  

ONOR. TONIO FENECH:  Jiena se nixtri x-shares, parti minnhom se nixtrihom billi nagħtik €25 miljun cash huma se jkunu at €0.50 u allura se tagħtini 50,000,000 €0.50 shares.  It-€80 miljun l-oħra, minflok se nagħtik cash se nagħtik dawn iż-żewġ kuntratti li meta tikkapitalizzahom jiswew €80 miljun, u allura inti se tagħtini dawk ix-shares u jien nagħtik dawn iż-żewġ kuntratti.

ONOR. KARMENU VELLA:  Imma jien għalija qisu kapital.

ONOR. TONIO FENECH:  Għal Malita huwa kapital imma d-dħul tiegħu se jiġi .....

ONOR. KARMENU VELLA:  Dan bħalma meta jien nidħol f’kumpanija b’authorised capital ta’ 100 u niftiehem li .....

IS-SUR KENNETH FARRUGIA:  ...  li jkun hemm dawn it-tip ta’ trasferimenti li toħroġ il-present value of future cashflows, li dawn iċ-ċnus huma għal 65 sena, dawk ġew kapitalizzati u ġew trasferiti.

ONOR. KARMENU VELLA:  S’hemm ftehemna.  Meta l-Ministru semma l-kapital tal-Malita x’inhu qal li huwa maqsum fi tlieta; €25 miljun cash mill-Gvern li diġà ħareġ €15 miljun minnhom, għandu €14.5 li se joħorġu through that 30% tal-IPO .....

ONOR. TONIO FENECH:  U €35 miljun tramite dawn iż-żewġ kuntratti.

ONOR. KARMENU VELLA:  Ministru, meta inti spjegajt x’se jkun il-kapital semmejt il-€25 miljun, id-dħul tar-renti kkapitalizzat, u l-IPO.    Issa jekk dak l-ammont qed tgħoddu bħala kapital issa ma jistax jibqa’ jidher bħala revenue tal-kumpanija għax dak dieħel kapital.   

ONOR. TONIO FENECH:  Le.

ONOR. KARMENU VELLA:  Ħalli ngħidlek għalfejn.  Il-Malita għandha l-Parlament.  Talli tikri l-Parlament qed tagħti servizz u se ddaħħal €5 miljun.  Jien għalija dak hu l-introjtu ....

ONOR. TONIO FENECH:  Le, it is simple accounting.  Meta inti tixtri x-share capital fil-kumpanija, dak li tixtri huwa biss karta li tgħidlek li inti għandek €0.50 share capital  u li allura issa għax inti shareholder għandek dritt għal dividend.  U ħallstek b’żewġ metodi, hemm minnhom xtrajthom billi tajthomlok cash u tajtek €25 miljun biex tagħtini 50,000,000, u l-oħrajn ħallastek billi tajtek id-dritt li tirċievi int dak id-dħul, imma għalik dak huwa dħul għax id-dritt għad-dħul ġie għandek, jien li ħadt għalih huwa biss il-karta li tgħid li għandi x-share capital.  

ONOR. KARMENU VELLA:  Ħalli nispjega ftit aħjar.  Id-dħul mis-servizzi li se tagħti huwa l-€5 miljun tal-gvern talli ħa jikri l-Parlament għax l-oħrajn mhux għax qed tagħti xi servizz lill-MIA u lill-oħrajn.  

ONOR. TONIO FENECH:  Le, il-kirja biss.

ONOR. KARMENU VELLA:  Imma d-dħul mis-servizz li qed toffri huwa dawk il-€5 miljun biss.

ONOR. TONIO FENECH:  Però jekk tħares lejn ir-revenue tal-kumpanija tara li t-tnejn qegħdin listed bħala cashflow.

THE CHAIRMAN:  Issa l-mistoqsija tiegħi din:  Kieku l-kapital kellu jkun il-€25 tal-Gvern u l-€14 jew €15 miljun tal-IPO li bejniethom jagħmlu €40  ...

ONOR. TONIO FENECH:  Int qed tgħidli li ma kienx hemm daqshekk ħtieġa.  Issa ħalli nispjega għax huwa punt importanti li qajjem anke l-Onor. Mugliett u ma rrispondejtx għalih għax imbagħad kien hemm domandi oħrajn.

The only reason why we needed to put revenue stream hi li to list on the stock exchange irid ikollok an operational history, jiġifieri parti mil-listing rules tal-istock exchange jgħidu li ma tistax taqbad kumpanija, tibdiha mill-bidu u tillistjaha, imma trid tagħti prova ta’ numru ta’ snin li din kienet qed topera.  Din il-kumpanija m’għandhiex dik il-history.  
ONOR. KARMENU VELLA:  Sakemm ma stajtux issibu kumpanija li għandha l-history.

ONOR. TONIO FENECH:  Il-Gvern m’għandux. (Interruzzjonijiet)  L-FTS m’hijiex bħalha, m’għandhiex history.  Għax inti mhux li għandek history li eżistejt trid li eżistejt u operajt bil-qligħ.  Therefore the issue that was needed was at least if it didn’t have operational history ... Għax hawnhekk irridu niftakru li l-concern tal-MFSA, meta taċċetta li tillistja, hu li l-private investor ikollu ċ-ċertezza li jekk se jpoġġi flusu hemm, id-dividend se jieħdu mhux din zoppa, tlabtu jitfa’ l-flus, m’għidtlux li zoppa imbagħad inqabad fixxa.  Għalhekk l-MFSA tkun trid il-history.  Mela biex insolvu din l-issue tal-history ridna noħolqu a historical revenue stream, u l-historical revenue stream ġibniha b’dawn iż-żewġ kuntratti li issa ilhom joperaw f’pajjiżna u jħallsu l-kirja regolari.  Mela l-listing authority tgħid li dan huwa revenue sod u fuq dak allura taċċetta li din il-kumpanija għandha history li jippermettilha tiġi listed fuq l-istock exchange.  Mingħajr dak ir-revenue ma nistgħux nillistjawha.  

THE CHAIRMAN:  Allura again this might render ir-revenues bħala persentaġġ tal-kapital tal-kumpanija less worth it, fis-sens kieku l-kumpanija biegħet €25 miljun  u €15 miljun ...

ONOR. TONIO FENECH:  Ħalli niċċara dan il-punt.  In order to raise the IPO to €15 miljun,  il-Gvern irid ipoġġi cash minimum 70%, jiġifieri €25 miljun u €15 miljun mhux biżżejjed għax m’għadhomx 20% ix-shareholding.  Fil-kas bilfors irid joħroġ iktar cash jew inkella trid tnaqqas l-IPO u tagħmilha €5 miljun imma mbagħad you won’t raise the capital needed.  Jiġifieri there is a model; dan il-mudell ma ħadmux il-gvern.

ONOR. KARMENU VELLA:  Mela l-kapital tal-kumpanija kollha kważi huwa €80 miljun, għandek loan ta’ €40 miljun u r-revenue mis-servizz li qed tagħti se jkun €5 miljun.

IS-SUR KENNETH FARRUGIA:  Eżattament, għax il-lease agreement se jkun bejn il-Malita ...

ONOR. TONIO FENECH:  Ara ħalli nispjega eżatt għax sibtha l-figura.  €34 miljun ġej miż-żewġ kuntratti, €25 mill-Gvern, jiġifieri l-Gvern effettivament qed joħroġ €59 miljun għall-kapital, u €14.5 ġej mill-privat.  That is the capital base.  Issa ħalli nirrispondi għad-domandi l-oħra li saru.  

L-ewwel nett kien hemm id-domanda ta’ għaliex il-ħtieġa ta’ SPV.  Issa this is political more than technical.  Jien ma naqbilx li l-gvern għamilha għax issa f’daqqa waħda daħal is-six-pack u ġejna daharna mal-ħajt.  Din l-issue ilna lil bdejna naħdmu fuqha sentejn u nofs meta lanqas kien għad hemm diskussjoni fuq is-six-pack.  Jiġifieri l-iskop għalfejn għamilniha din mhuwiex minħabba r-regoli tal-EU tas-six-pack.  Illum ġejna bis-six-pack għandna iktar bżonnha, imma ma tlaqniex biha għalhekk, tlaqna biha għaliex for prudent fiscal approach huwa tajjeb li l-Istat ikollu strument bħal dan li meta jagħmel proġetti kapitali ta’ dan it-tip jippjana wkoll il-ħlas lura tagħhom.  Minn hemm beda l-kunċett ta’ din il-kumpanija.  Fil-fatt inti rriferejt tajjeb ukoll għall-SPV tal-Enemalta – li  ppreżentajnilkom – u għedt li tifhmu l-ħtieġa tagħha u qed taqblu magħha.  Issa jiena nista’ nifhem li l-Oppożizzjoni ma jogħġobhiex l-ewwel proġett li qed tagħmel il-Malita, però huwa żball li qed inħarsu lejn il-Malita fil-kuntest tal-ewwel proġett li qed tagħmel, għax nerġa’ ngħid, ir-rwol tal-Malita mhux l-ewwel proġett li se tagħmel, imma l-proġetti li potenzjalment l-Istat Malti, irrispettivament minn min ikun fil-gvern, jiddeċiedi li jagħmel.  U l-użu tagħha finanzjarjament jaqbillu l-pajjiż, għaliex jassigura s-sostenibilità finanzjarja.  Għaliex b’hekk il-commitments tiegħu l-pajjiż jafhom, mhux tefagħhom fil-passat fid-dejn u qishom jarahom il-ministru ta’ wara, imma qed isir pjan għalihom.

Dwar l-ispejjeż, ovvjament hemm initial expenses malli tagħmel il-kumpanija.  Dan kien proċess ta’ sentejn li nvolva fost affarijiet oħra professional advice li kellna bżonn nieħdu, il-kuntratti li riedu jiġu revised, diskussjonijiet mal-kummissjoni, ir-riċerka li kien hemm bżonn issir u il-valuations li għalihom kellu jitqabbad perit indipendenti.  Jiġifieri dawn huma affarijiet li ovvjament, to start up bilfors għandek dak l-initial cost.  Però once you set it up imbagħad m’għandekx għalfejn tirrepeti dawk l-ispejjeż kull sena.  Jiġifieri dawk huma one-off expenses sakemm tiġu stabilita.  

Żgur li din l-SPV ma saritx biex naħbu d-dejn għax listing a company on the stock exchange is definitely not the best way to hide your debt; fil-każ don’t list it, hide it.  Jiġifieri l-fatt li l-Gvern qed jillistjaha, qed juri trasparenza, u li effettivament qed jagħmel il-proċess above board, mhux qed nippruvaw naħbu.  Nerġa’ ngħid stajna teknikament lanqas biss ġejna l-parlament u nagħmlu kumpanija 100% tal-Gvern u nitfgħuha x’imkien.  Il-fatt li qed ngħidu li se nillistjawha u ġena l-parlament biex nagħmlu t-trasferiment, huwa l-iktar sinjal ċar li m’aħniex qed naħbu.  

Fuq il-livell tal-introjtu tal-gvern li qed jiddedika għaliha iva, il-Gvern qabad seat capital biex nagħmlu l-fund – bilfors irid ikollu l-kapital il-fund inkella qisek m’għamiltux – u allura qbadna dawn iż-żewġ revenue streams u poġġejna f’dan il-fond kważi €60 miljun f’din il-kumpanija biex inkunu nistgħu nibdew it-triq għal dawn it-tip ta’ proċessi.  

THE CHAIRMAN:  Aktar domandi?  L-Onor. Karmenu Vella.

ONOR. KARMENU VELLA:  Ministru, inti semmejt li l-loan tal-EIB ta’ €40 miljun se tkun b’interessi ta’ 3.7%.  Hemm xi kundizzjonijiet oħra għal dan?  Il-Gvern se jagħti xi garanziji eċċ., barra dawn?  

ONOR. TONIO FENECH:  Le, m’hemmx.
IS-SUR KENNETH FARRUGIA:  Il-Gvern fetaħ diskussjonijiet mal-EIB li normalment lanqas jiffinanzja kumpaniji bħal Malita imma jiffinanzja gvernijiet, però meta ra l-funding model tal-Malita ma kellu l-ebda diffikultà li jiffinanzjaha.  Dħalna f’diskussjonijiet fuq il-loan agreement bħalma normalment ikun hemm f’dawn it-tip ta’ agreements – se jkun aktar vantaġġjuż għaliex l-EIB qiegħed f’pożizzjoni li jista’ jislef għal ċertu terminu ta’ żmien, filwaqt li l-banek lokali normalment ikunu constrained li jisilfu għal 15-il sena  fil-fatt anke l-banek lokali riedu li jkun hemm reviżjoni kull ħames snin marbuta mal-credit rating tal-pajjiż li dik ovvjament ma kenitx aċċettabbli għal Malta – biex inġibu self aktar fit-tul għax meta tiffinanzja proġetti ta’ din il-magnitude trid ikollok finanzjament fit-tul u l-vantaġġ li qed nissellfu mingħand l-EIB huwa li ħadna ċertu wholesale rates.  Ir-rati huma indikattivi, huma 3.7%, però huma riflessjoni tas-suq tal-interessi li hemm illum.  Is-self se jkun €40 miljun għal perijodu ta’ 25 sena b’moratorium ta’ tliet snin u r-rata indikattiva abbażi tal-interest rates li hemm illum għax ovvjament inti tillokkja l-interest rate meta tiffirma l-agreement jiġi stabbilit ovvjament meta niffinalizzaw il-kuntratt.  Wasalna fl-aħħar u naħseb li l-ġimgħa d-dieħla nkunu f’pożizzjoni li niffinalizzaw l-affarijiet.  

IS-SUR ALFRED CAMILLERI:  Xtaqt nispjega xi ħaġa dwar dan li ntqal għax huwa importanti ħafna.  Bażikament qisu l-unika kundizzjoni li kien hemm tal-EIB kienet li fix-xogħol li qiegħda twettaq il-GHRC u fil-metodu kif joħorġu t-tenders qiegħda tottempora ruħha mija fil-mija mal-proċessi tal-procurement u mat-trasparenza tal-pajjiż u allura anke tal-Unjoni Ewropea.  Jiġifieri dawn għamlu due diligence enormi inkella ma kenux jagħtuna self.  

IS-SUR KENNETH FARRUGIA:  Id-due diligence process kien tremend u l-informazzjoni li riedu fuq il-proġett innifsu u t-technical details kienu tremendi. Il-GHRC fil-fatt akkomodaw dawn ir-requests kollha u kien abbażi ta’ dan li l-EIB ddeċieda li japprova s-self lil Malita.

THE CHAIRMAN:  L-Onor. Charles Mangion. 

ONOR. CHARLES MANGION:  Il-€15 miljun li ġew diġà mitfugħa fil-Malita qegħdin inklużi fl-estimi tal-budget?

ONOR. TONIO FENECH: Dawk jiġu investiment fir-realtà jiġifieri mhux expenditure item  għax huma share capital.

ONOR. CHARLES MANGION:  Issa ħalli niġi ftit fuq il-kuntratti, però nixtieq li qabel xejn nagħti prosit lin-Nutar Pierre Attard għad-drafting tal-kuntratt għalkemm personalment ma naqbilx ma’ ċertu kontenut li fih.  

S’issa konna qegħdin nimxu dejjem fuq il-binarju li se jiġi trasferit id-dirett dominju u ċ-ċnus.  Fil-fatt fil-każ tal-VISET u tal-MIA imma mhux tal-parlament u t-teatru, se jkun hemm it-trasferiment fuq il-Malita tal-proprjetà freehold.  (Interruzzjonijiet)  Wara l-full ownership se jkollha.  Issa din naħseb hija issue wkoll hawnhekk.  Safejn naf jien qegħdin nitkellmu fuq proprjetà li għandha importanza strateġika, l-ajruport – u l-MIA għandha aktar minn 400 tomna proprjetà u artijiet hemmhekk – u l-VISET li għalkemm m’għandhiex il-quays għax kulma għandha hwua l-management minħabba l-public policy tal-għaxar piedi tal-quay, għandha wkoll lokalitajiet li huma strategic fil-port.  Allura jien ma nistax nifhem għaliex il-Malita se jkollha l-full ownership għax jekk qed nikkreaw revenue streams u history ta’ revenue għall-istock exchange nifhimha wkoll għax hekk jitolbu r-regolamenti, imma ma nifhimx għalfejn għandha jkollha l-full ownership.  Agħar minn hekk, b’dan il-kuntratt qed insibu mezz kif l-iskrutinju tal-Parlament li bilfors irid isir taħt il-Land Disposal Act meta tiġi trasferita proprjetà, qegħdin insibu mezz kif induru madwaru.  U dan joħroġ miż-żewġ kuntratti, kemm tat-trasferiment tal-VISET u anke tat-trasferiment tal-MIA li hemm fi klawsola 9 fejn qed jingħad li the parties agree that if the transferee – u t-transferee huwa l-Malita – or its successors in title – jiġifieri qed nippresupponu li jista’ jkun hemm suċċessuri ta’ din għax huma jistgħu jittrasferixxu ċ-ċens temporanju li qed ngħaddulhom illum bir-renti miegħu – kif ukoll any part thereof after the termination or dissolution of the emphyteutical grants, kulma jridu jagħmlu l-ewwel huwa li jiktbu lill-Gvern biex jaraw jekk hux se jeħodha hu lura, the right of first refusal, u jekk within a month ma jirrispondix, jistgħu jbigħuha.  Dan huwa totalment inaċċettabbli, l-ewwel nett għax iż-żewġ proprjetajiet għandhom importanza strateġika għall-pajjiż u t-tieni nett għax anke min joqgħod f’dar li kellha ċens tal-joint office tgħidx kemm għamilnilu kundizzjonijiet li jekk se jifdi ċ-ċens temporanju li għandu u jkun is-sole owner, jekk ibigħ qabel ħames snin irid iħallas 25% tal-prezz, li ma jistax jużaha għall-ispekulazzjoni ...  U jien qbilt magħhom dawn il-kundizzjonijiet għax aħna m’aħniex hawn biex noqogħdu ngħinu lin-nies jispekulaw.  Imma mbagħad hawnhekk għandna proprjetà kummerċjali ...  Pereżempju l-MDC ma tagħmilhiex għsax biex ħarġet il-65 sena ċens lill-manifattura tgħidx kemm saru diskussjonijiet u hemm restrizzjonijiet fuqha.  U hawnhekk qed nitkellmu fuq żewġ entitajiet u żewġ proprjetajiet bħal dawn – issa this is a question of policy not a question of drafting għax id-drafting huwa preċiż – jista’ għada pitgħada jinbiegħ parti mill-port u mill-ajruport, jiġi f’idejn il-privat u l-gvern kulma jkollu huwa biss ir-right of first refusal.  X’jiġifieri?!  Dawn huma proprjetajiet pubbliċi, strateġiċi u kulma għandha jkollha l-Malita huwa l-65 sena ċens biex tikkrea a history ta’ revenue għall-iskop biex tkun tista’ tagħmel l-IPO.  Din l-idea li nagħtuha l-proprjetà sussegwenti ma nafx minn fejn oriġinat, qatt ma kien il-ħsieb.  Issa jekk il-proprjetà mhux intiża, irid jieħu battikata sieħbi n-Nutar Pierre Attard biex jerġa’ jagħmel emendi fil-kuntratt u l-mozzjoni wkoll trid tinbidel.  Fl-opinjoni tiegħi dawn huma punti kardinali u ma nistax nifhem għalfejn ittieħdet din id-deċiżjoni.  Jekk jien żbaljat għiduli li jien żbaljat forsi I’m reading things badly.  (Interruzzjonijiet)  L-airfield m’hijiex inkluża imma hemm park 9, park 4 u kollox.  (Interruzzjonijiet)  Imma qed inkun korrett, Nutar Attard, meta qed ngħid li l-ownership tal-proprjetà can be transferred.

IN-NUTAR PIERRE ATTARD:  L-analisi tiegħek hija tajba u fil-fatt għalhekk kien hemm bżonn ta’ dik tal-first refusal biex wieħed jagħti dik it-tip ta’ protezzjoni.

ONOR. CHARLES MANGION:  Imma mal-gvern l-eżekuttiv jiddeċiedi.  This is political.  Meta tgħid li l-Gvern għandu r-right of first refusal, huwa l-eżekuttiv li jrid jagħmel id-deċiżjoni.  Aħna meta nitkellmu fuq proprjetà bħalma għamilna hawnhekk, għalhekk għandna r-riżoluzzjoni because it requires li jkun hemm parliamentary scrutiny.  B’dan il-mod m’hemmx parliamentary scrutiny.  

IN-NUTAR PIERRE ATTARD:  Ma taqax taħt il-Government Land Disposal Act jiġifieri tista’ tiġi trasferita minn Malita.  (Interruzzjonijiet)  Seta’ jinkiteb kuntratt ieħor imma l-brief tiegħi kien biex nikteb dan. 

ONOR. CHARLES MANGION:  M’għandix dubju.

THE CHAIRMAN:  Nutar Attard, tista’ jekk jogħġbok tispjega sewwa x’qed tgħid.  

ONOR. CHARLES MANGION:   Imma n-nutar mhux se jispjega l-brief tal-Gvern!  

THE CHAIRMAN:  Spjega ftit lili, Nutar Attard, għax jien ma kontx qed nisimgħek minħabba li kien hawn wisq interjections min-naħa għall-oħra.  Erġa’, jekk jogħġbok, għidli x’hemm f’din il-klawsola.  

IN-NUTAR PIERRE ATTARD:  Kif qal l-Onor. Mangion, il-Malita qed takkwista d-dirett dominju u l-proprjetà assoluta wara li jittermina ċ-ċens, jiġifieri l-proprjetà terġa’ tirriverti lura għandha.  Malita tista’ kemm tbigħ id-dirett dominju, u jekk tbigħ id- dirett dominju se jibqa’ bl-istess kundizzjonijiet li hemm fiċ-ċens oriġinali, però tista’ tbigħ ukoll il-proprjetà assoluta wara.  U allura dik il-proprjetà tista’ tinbiegħ lil terz apparti li tirriverti lura lil Malita.  Fil-kuntratt daħħalna li stajna biex nillimitaw dan it-trasferiment, fis-sens li għamilna li l-gvern se jkollu l-ewwel għażla li jixtri, però jrid iħallas biex jixtri, u kif spjegajt qabel li hemm limitazzjonijiet li matul il-perjodu taċ-ċens ma jistgħux jitbiddlu l-kundizzjonijiet.  Dik hi s-sitwazzjoni.  Issa għalfejn sar bejgħ ta’ proprjetà assoluta wkoll ma nistax nirrispondiha jien.

THE CHAIRMAN:  Grazzi nutar.  

IS-SUR ALFRED CAMILLERI:  Bażikament, il-Malita biex ma tiġix meqjusa bħala li hija l-Gvern, il-bord tad-diretturi bħala kumpannija jrid ikollhom l-economic latitude kollha f’idejh biex jaġixxi inkella essenzjalment mhux se jkun hemm differenza bejn il-Malita u l-Gvern.  Dawn l-istrutturi hekk jaħdmu.

ONOR. CHARLES MANGION:  Sur Camilleri, li jingħata d-dirett dominju temporanju u r-receivables li huma l-groundrent u jista’ jkun hemm ukoll xi affarijiet oħra, biex tkun tista’ tiġi kkreata l-Malita u allura jkun hemm history ta’ revenue stream kif spjega s-Sur Kenneth Farrugia ftit ilu u anke l-Ministru, is understandable, imma għaliex wara li jgħaddu l-65 sena ... (Interruzzjonijiet)  Hawnhekk qed ngħidu li wara l-65 sena jkollha full ownership tal-proprjetà u allura tista’, anke matul dawn il-65 sena tbigħu bl-istess kundizzjonijiet, kulma tagħti biss huwa r-right of first refusal lill-Kabinett u issa jekk il-Kabinett – għax il-Kabinett huwa l-Gvern –  ikun irid jgħidlu iva, jgħidlu iva.  

ONOR. JESMOND MUGLIETT: Il-fatt li ma jkollhiex l-option li tbigħ wara 65 sena, ma jillimitalhiex il-latitude għax tibqa’ hi tiġġestixxi entità kummerċjalment, iżżomm ir-revenue stream, tista’ titlob lill-Gvern jagħtiha direzzjoni x’tagħmel biha u tiġġenera skont id-direzzjoni li jagħtiha l-Gvern imma ma jkunx qed jikkundizzjonaha.  Aħna qed ngħidu id-disposal li jsir wara 65 sena, id-direzzjoni jrid jagħtihielha l-Gvern.  

ONOR. CHARLES MANGION:  L-art trid tiġi għand il-Gvern.  

ONOR. JESMOND MUGLIETT:   Jien m’iniex qed ngħid li bilfors tiġi għand il-Gvern, imma li l-Gvern jagħtiha d-direzzjoni dwar x’tagħmel biha wara 65 sena.

ONOR. TONIO FENECH:  Imma bir-right of first refusal mhux hekk qed tagħmel?

ONOR. JESMOND MUGLIETT:  Le, hija bypass tal-Government Land Disposal Act.
THE CHAIRMAN:  Mhux bypass tal-Government Land Disposal Act għax inti diġà qed tiġi hawn fil-Parlament u tagħmilha permess ta’ riżoluzzjoni ai termini tal-liġi jiġifieri it-trasferiment kollu qed isir abbażi tal-Government Land Disposal Act.

ONOR. CHARLES MANGION:  Imma mbagħad il-kumplament wara tista’ tiġi trasferita l-art mingħajr ma jiġi fil-Parlament!  Jiġifieri qed ngħidilha biex tapprova xi ħaġa biex jien, qua awtorità tal-Parlament, niġi maħdum biex ma nużax kelma oħra!

ONOR. TONIO FENECH:  Żgur mhux l-intenzjoni tal-Gvern illum li jipprova jaħdmek 65 sena oħra!  

THE CHAIRMAN:  Nutar x’inhu l-impatt tagħha din?  Aħna qed ngħidu li qed nittrasferixxu d-dirett dominju għal 99 sena.  Hux hekk?  

IN-NUTAR PIERRE ATTARD:  Imma l-proprjetà assoluta wara.  

THE CHAIRMAN:  Jiġifieri mhux wara 65 sena imma wara 99 sena.  

IN-NUTAR PIERRE ATTARD:  Il-proprjetà hija proprjetà ...  U anke l-proprjetà tirriverti lura jekk ikun hemm ksur ta’ kundizzjonijiet, imma wara 99 sena tmur lura żgur.

THE CHAIRMAN:  Imma hi tibqa’ għaddejja l-konċessjoni emfitewtika, jiġifieri l-proprjetà assoluta ma tiġix f’idejn il-Gvern jekk mhux wara 99 sena.  Għax wara 99 sena li jgħaqqad id-direttarju mal-utilista.  Hux hekk?  

IN-NUTAR PIERRE ATTARD:  Wara 99 sena l-proprjetà tirriverti għand id-direttarju u d-direttarju huwa Malita.

THE CHAIRMAN:  Iva, tingħaqad lura wara 99 sena.  (Interruzzjonijiet)  Kollox jista’ jsir taħt il-kappa tax-xemx jekk kemm-il darba jkun hemm qbil u riżoluzzjoni parlamentari u  għalhekk qed issir din biex issir riżoluzzjoni parlamentari, u wieħed qiegħed jipprova jagħmel dan il-vejikolu straordinarju ....  

ONOR. TONIO FENECH:   Ħalli nistaqsi ftit lin-nutar għax fil-kas irridu nindirizzawha ftit.  Meta jagħlaq il-perjodu tad-99 sena x’se tagħmel?  (Interruzzjonijiet)  Iva kienu 99 sena u minnhom fadal 65 sena.  Wara li jgħaddi dan il-perjodu, twil kemm hu twil, x’se tagħmel il-kumpanija?  Se tieħu l-proprjetà f’idejha.  Imbagħad?  

IN-NUTAR PIERRE ATTARD:  Tista’ tbigħha.

ONOR. TONIO FENECH:  U l-Gvern għandu r-right of first refusal.  

ONOR. CHARLES MANGION:  Imma llum il-Gvern għandu xi ħaġa li mhux qed iħallas għaliha u 65 sena oħra se jkollu xi ħaġa f’idejh li jrid iħallas għaliha.

ONOR. TONIO FENECH:  Naħseb li rridu nistudjawha ftit din.  Jien fhimtha bil-maqlub, fis-sens li jekk il-gvern għandu l-ewwel dritt li jixtriha, jiġifieri se jixtriha mhux ...  

IS-SUR KENNETH FARRUGIA:  Li wieħed irid iżomm f’moħħu huwa li l-Gvern dejjem għandu 80% tal-azzjonarjat abbażi tal-IPO li hemm illum u 70% abbażi ....

ONOR. TONIO FENECH:  Id-domanda hija sempliċi il-gvern iħallas għall-proġett kollu u qed tgħidli li se noħorġu tender bir-right of first refusal u xi ħadd joffrili €100 miljun u l-Gvern irid joħroġ €100 miljun oħra?!  Jekk qed niftehmu hekk jien ma fhimthiex hekk!

IN-NUTAR PIERRE ATTARD:  Dik tal-Parlament.  Il-Parlament, wara 65 sena se jiġi lura għandu.  Dan qed ngħidu l-VISET u l-MIA; il-Gvern ma ħariġx investiment.   Hemmhekk jekk il-Malita tiġi biex tbigħ u xi ħadd joffrilha €100 miljun, il-gvern jista’ joħroġ €100 miljun u jixtriha hu l-ewwel.  

ONOR. CHARLES MANGION:  Imma għal dak id-dritt li se tieħu l-Malita, illum m’hi qed tħallas xejn għax il-capitalisation tal-prezz taċ-ċnus eċċ li qed tikkonvertihom f’shares ...  

IN-NUTAR PIERRE ATTARD:   Imma ma rridux ninsew il-valur li l-Gvern se jkollu fl-azzjonarjat għax forsi dak qed ninsewh.

ONOR. CHARLES MANGION:  Iva, imma aħna li qegħdin ngħidu huwa dan.  Il-prinċipju dejjem kien li transfer ta’ proprjetà tal-Gvern s’issa u bdilna l-liġi kemm-il darba huwa li proprjetà pubblika u kull modifika fiha, dejjem trid tgħaddi mill-Parlament.  Issa kulma qed ngħadduha llum qed tgħaddi l-ownership tagħha, il-freehold ownership tagħha, sena oħra, sentejn oħra l-Malita tista’ tbigħ parti mill-airport freehold lil kumpanija li trid u tgħid lill-Gvern:  Jien sibt lil xi ħadd u se jagħtini €50 miljun għax se nbegħlu l-park 4 tal-ajruport – ħalli nkun speċifiku – issa jekk trid tixtri l-park 4 trid tagħtini €50 miljun plus xi ħaġa.  Hekk qiegħda s-sitwazzjoni.  

IN-NUTAR PIERRE ATTARD:  Ma jistax jagħmilha għada imma wara 65 sena.

ONOR. CHARLES MANGION:  Imma 65 sena jgħaddu wkoll!

IN-NUTAR PIERRE ATTARD:  Id-Disposal of Government Land Act ma taqax taħtha, jiġifieri kif inhu miktub l-act qiegħda body corporate established by law.

ONOR. TONIO FENECH:  Jiena s-suġġeriment tiegħi xorta jrid ikun hemm anke emenda għar-riżoluzzjoni fuq il-kwestjoni l-oħra li tkellimna tas-70%, jiġifieri nissuġġerixxi li nieqfu ħalli nistudjawha ftit iktar bil-preokkupazzjonijiet li ssemmew waqt din id-diskussjoni biex naraw insibux is-soluzzjoni iktar idonea għal din il-proprjetà meta tispiċċa.  Ma nafx hemmx xi punti oħrajn, imma jekk din hija fundamentali ....

ONOR. JESMOND MUGLIETT:  Jien qed nassumi li obbligi ta’ maintenance  tal-Parlament qegħdin iffirmati.

IN-NUTAR PIERRE ATTARD:    Fiċ-ċens qegħdin fuq il-Malita imma mbagħad fil-kera jgħaddu fuq il-Gvern.

ONOR. CHARLES MANGION:  Sopra corna bastonate!

IN-NUTAR LARA CASSAR:  L-extraordinary structural repairs huma at the cost tal-Malita.  Ordinary repairs, għaliex huwa lease ta’ 35 years automatically renewable, huma at the cost of Government.

ONOR. CHARLES MANGION:  Għandkom kopja tal-lease agreement? 

ONOR. TONIO FENECH:  Hawnhekk m’għandniex però m’għandniex problema li nippreżentawh għad-darba li ġejja.  

There’s one point I have to raise minħabba d-drafting.  Jekk se mmorru għas-70% by simple Parliament majority mhux problema, issir fir-riżoluzzjoni normali, però jekk se npoġġu two-thirds threshold trid two-thirds mill-Parlament biex tgħaddi.  Jien m’iniex se npoġġiha jekk mhux se jkolli n-naħa l-oħra tgħidli li se tappoġġja l-klawsola għax inkella nkunu qed naħlu l-ħin.

ONOR. CHARLES MANGION:  L-aqwa li jkollna skrutinju tal-Parlament, jiġifieri simple majority hija aċċettabbli għax dejjem għandek skrutinju tal-Parlament, dejjem għandek riżoluzzjoni għax inkella nibqgħu taħtha u taħt il-prinċipju tal-Disposal of Government Land Act.

ONOR. TONIO FENECH:  Ok, mela simple majority se nagħmlu.  

THE CHAIRMAN:  Issa meta se nerġgħu niltaqgħu?  

ONOR. CHARLES MANGION:  Aħna xorta m’aħniex se naqblu fuq din ir-riżoluzzjoni jiġifieri nistgħu mmorru mal-ewwel fil-plenarja.

ONOR. TONIO FENECH:  Jien se nirranġa r-riżoluzzjoni biex tmur quddiem il-Parlament u ninfurmawkom bil-kambjament li nkunu għamilna.

THE CHAIRMAN:  Mela se npoġġi l-mistoqsija fuq ir-riżoluzzjoni.  Dawk favur?  (Onor. Membri:  Iva) Dawk kontra?  (Onor. Membri:  No)  Jidher li m’hawnx qbil fuq din ir-riżoluzzjoni u għalhekk se nirrapporta lill-Parlament f’dan is-sens.

Fis-6:02 p.m. il-Kumitat aġġorna.

